
UMNYANGOWEMNYANGO

 Asichubeke nekuma umzuzwana sentele livi lemkhuleko
uma nitsandza. Asikhotsamise tinhloko tetfu.

2 Babe wetfu loseZulwini, siyabonga kuWe ngalenhlanhla
lesinayo yekuta kuWe ngendlela yemkhuleko. Ngoba siyaliwe
kutsi site ngalendlela, sinalesiciniseko lesi Nkulunkulu lasivako,
ngoba Wetsembisa ngeNdvodzana yaKhe kutsi uma siKucele
noma yini eGameni laKhe, siyophiwa.
3 Sikhulekela kutsi Utosindzisa labalahlekile kusihlwa
lababutsene, dvudvuta inhlitiyo yawo wonkhe umuntfu
lotele kutosiva ngeMlayeto waKho. Futsi sikhulekela kutsi
Utophilisa bonkhe labagulako loseBukhoneni bebuNkulunkulu.
Nalabo esiveni sonkhe labacela umkhuleko, lofise kuba lapha
uma bebangakhona. Sikhulekela kutsi Utotfola inkhatimulo
emitameni yetfu. Siyacela, eGameni laJesu. Amen.
4 Ningahlala phansi. Ngiyajabula kubuya futsi kusihlwa
enkonzweni yeNkhosi yetfu neMsindzisi, Jesu Khristu.
Futsi ngiyetsemba kusihlwa kutsi Bukhona baKhe—baKhe
butosibusisa sonkhe.
5 Bengijabulile kubona umngani wami lolungile uMnaketfu
Gardener lovela entasi e—esifundzeni saseNew York, futsi sibe
nenhlanganyelo lenengi ndzawonye. Angikhoni kulibita kahle
lelogama, Binghamton, noma iBingham-…, iBinghamton. Saba
nemhlangano lomangalisako entasi lapho esikhatsini lesitsite
lesendlulile, futsi besihlala njalo sikhumbula leto tikhatsi
letimangalisako tenhlanganyelo lebesinato nalabobantfu
labatsandzekako lapho eNew York.
6 Letibane titsi kukhanya kancane…[Akucoshwanga
etheyiphini—Umhl.]…kufundza kusihlwa kusukela kule
12, noma, sahluko se 3 seNcwadzi yeSambulo lokutofundvwa,
futsi sikhuleke kutsi Nkulunkulu utosinika ingcikitsi kuloku.
[UMnaketfu Branham ucala kufundza evesini le 14—Umhl.]

Nakuyo ingelosi yelibandla laseLawodisiya
bhala kutsi; Naku lakushoko longu-Amen, fakazi
lowetsembekile nalocinisile, kucala kwalokudaliwe
kwaNkulunkulu;
Ngiyayati imisebenti yakho, kutsi awubandzi futsi

awushisi: Bengingatsandza kutsi kube bewubandza
noma ushise.
Ngako-ke ngoba usivuvu,…ungabandzi futsi

ungashisi, Ngitokuhlanta uphume emlonyeni wami.
Ngoba utsi, nginjingile, futsi nginemphahla

lenengi, futsi angikesweli lutfo; futsi awati kutsi

ungulolusizi, futsi uwekuhawukelwa, nalophuyile,
nalophumphutsekile, nalongcunu:
Ngiyakweluleka kutsi utsenge kimi igolide lelihlantwe

ngemlilo, kuze unjinge; nengubo lemhlophe, kute
wembatsiswe, nekutsi lihlazo lakho lebungcunu bakho
lingabonakali; futsi ugcobe emehlo akho ngemutsi
wekugcobisa emehlo, kute ubone.
Bonkhe leNgibatsandzako, Ngiyabasola futsi

ngibajezise: ngako-ke shisekela, futsi uphendvuke.
Buka, Ngime emnyango, ngiyanconcotsa: uma

umuntfu eva liphimbo lami, futsi avule umnyango,
Ngitawungena kuye, futsi ngidle naye, naye adle nami.

7 Ngifisa kutsatsa sifundvo sakusihlwa: UMnyango
WeMnyango. Futsi kwangatsi iNkhosi ingasinika tingcikitsi
tesihloko.
8 Kungumbhalo lomangalisako kangaka kulesikhatsi
kuwufundza. Lena kwakuyiNkhosi yetfu Jesu ikhuluma
naJohane esiChingini sasePhatmose eminyakeni
letinkhulungwane letimbili leyendlula, futsi wachaza kahle
simo selibandla kulolusuku, kutsi belingeke libandze kanjani
noma lishise, liba sivuvu nje. NaNkulunkulu akalitsandzi
liBandla laKhe kutsi libe sivuvu, Watsi, “Kusekhatsi kwekutsi
uyabandza noma uyashisa; futsi ngenca yekutsi usivuvu nje,
Ngitokuhlanta uphume emlonyeni waMi.”
9 Manje, loko impela kuyasifanela simo namuhla, selibandla
lesimanje namuhla, nelibandla lePhentekhostali namuhla,
simo nje lesisivuvu, singashisi singabandzi. Bekungaba ncono
kube besingabuyela emuva esimeni sabo lesidzala selihlelo,
lizinga, noma sibesetulu emazingeni etibusiso taNkulunkulu
kunekuhlala esimeni lesisivuvu njengoba sinjalo manje. INkhosi
itositfokotela kakhulu uma besingakwenta.
10 Futsi kanjani namuhla, niyacaphela ekhatsi lapho simo
selibandla kutsi bebakulesimo lesi, futsi abakwatanga.
Ungake ucabange nje indvodza esitaladini lengcunu, ilusizi,
iphumphutsekile, iyekuhawukelwa, futsi ayikwati na? Leyo
yincenye ledzabukisako (Kube bekakwati, bekatotenta
abencono yena lucobo, kodvwa uma angakwati, angakwenta
kanjani lomfo tatane abencono yena lucobo na?), niyabona,
ngoba akakwati.
11 NaJesu wafananisa libandla lePhentekhostali kuletinsuku
leti tekugcina, kanjalo nje, “Ungcunu, ulusizi, uphumphutsekile,
uwekuhawukelwa, futsi awukwati,” manje, ngesikhatsi
Akhuluma ngco nensali yalawo—lawo—lawomabandla.
NemNyaka weliBandla laseLawodisiya ungumnyaka
welibandla lekugcina, siyakwati loko, futsi sikuwo manje,
umNyaka weliBandla laseLawodisiya, futsi kusesimeni
saseLawodisiya.

12 Manje niyacaphela kutsi futsi Uniketa simemo futsi
watsi, “Shisekelani, kulabo leNgibatsandzako Ngiyabajezisa.”
Futsi loko kukubhacabula lokuncane, nalokungiko, ne—
nekushaya, futsi Watsi, “Shisekela, futsi uphendvuke.” Manje,
Akakhulumi netoni, Ukhuluma neliBandla. Sishisekele ngaYe,
futsi siphendvuke esimeni setfu lesisivuvu lesikuso namuhla.
13 Manje siyacaphela, Watsi, “Ngime emnyango
ngiyanconcotsa.” Unconcotsela ini umuntfu emnyango na?
Utama kutfola kungena, unentfo lafuna kukhuluma nawe
ngayo.
14 Kusukela phansi emnyakeni emadvodza lamanengi
anconcotsile emnyango, indvodza lenkhulu inconcotsile
eminyango yebantfu. Sibonelo nje, ngetinsuku taKhesari
lomkhulu, kwakuyoba yi—yinhlanhla lenkhulu kanjani pho
kulesinye setikhonti takhe, umuntfukatana lophuyile, kutsi
Khesari Augustus lomkhulu ehle futsi anconcotse emnyango
wakhe! Cabanga kutsi loko bekutawuba kuhlonishwa
lokungakanani ku—kumuntfukatana. Ngesikhatsi khesari,
umbusi lomkhulu waseRoma, eta emnyango wakhe futsi
anconcotsa, atama kungena ekhaya lakhe kutsi akhulume naye
ngesizatfu lesitsite.
15 Bekuyoba kanjani eminyakeni lembalwa leyendlulile
eJalimane, ngesikhatsi umholi lomkhulu waseJalimane, Adolf
Hitler. Kube-ke abetawufika emnyango walelinye lemasotja
akhe futsi anconcotse emnyango? Loko bekungeke yini kwaba
kuhlonishwa kuHitler lomkhulu etinsukwini takhe teludvumo
lwakhe eJalimane na kutsi ete emnyango welesimanje,
leliphuyile, lisotja laseJalimane, futsi anconcotse emnyango
walo kutsi abe nengcogciswano nalo?
16 Lokukwenta kubaluleke kakhulu kubaluleka kwemuntfu
emnyango, nguloko lokukwenta kube kukhulu kakhulu.
17 Kusihlwa, lapho kulelidolobha laseNewark, akukho
liDemokhrathi lelihle kulelidolobha, kodvwa yini
lebeyingahlonishwa uma uMengameli wetfuDwight Eisenhower
bekangeta emnyango wakhe anconcotse kusihlwa. Naloku nje
wehluka kuye kutembusave, bekungaba kuhlonishwa ngenca
yebumcoka bamengameli wase-United States anconcotsa
emnyango wakhe, nanobe abengahambisani naye, bekutawuba
yintfo lebalulekile kutsi ente njalo.
18 Madvutane nje besinesivakashi lesivela eNgilandi,
indlovukazi, beyivakashele iCanada, wase-ke uta e-United
States yaseMerica kutovakasha. Futsi ngesikhatsi asavakasha
lapha, kube-ke bekete emnyango wakho futsi wanconcotsa?
Cabangani nje kutsi bekungaba kuhlonishwa lokunjani
kunoma ngumuphi umuntfu lapha kusihlwa kuba nendlovukazi
yaseNgilandi, naloku nje ungesiso sikhonti sakhe, noko ngoba
unguwesifazane lobalulekile. Futsi kube bekangefika emnyango

wakho futsi anconcotse bewungakutsatsa njengenhlonipho
lenkhulu, ngoba uyindlovukazi, ungumuntfu lobalulekile.
Futsi kuvakashela bantfu labafana nebantfukatana njengatsi,
kwakuyoba kuhlonishwa lokunjani pho ngenca yebumcoka
bakhe lobukhulu!
19 Kodvwa, o, akukaze kubekhona kunconcotsa emnyango
njengoba kukhona ngesikhatsi Jesu Khristu, INdvodzana
yaNkulunkulu, inconcotsa enhlitiyweni yemuntfu!
20 Uma indlovukazi ifanele inconcotse enhlitiyweni yakho…
umnyango wakho welikhaya lakho, utovula umnyango,
utsi, “Ngena. Ngihloniphekile kuba nawe! Tsatsa noma
yini lesendlini yami, Ngitakunika noma yini lokufisako
njengesikhumbuto. Noma yini lengingahle ngiyente kukhombisa
inhlonipho yami ngawe kutsi ute ekhaya lami, bengingakwenta
ngekujabula.”
21 Lelisotja laseJalimane nalo kanjalo, ngaphandle
kwekungabata, lilale ngebuso balo, litsi, “Umholi loMkhulu,
ngena endlini yami. Futsi noma yini lenginayo kimi lenginayo
yakho, ngoba ungumholi waseJalimane.” Noma, “uyindlovukazi
yaseNgilandi.” Noma, “ungumengameli wase-United States,
munye wemadvodza lahlonishwa kakhulu esiveni.” Mengameli
Dwight Eisenhower, bewungamnika noma yini layifisako
endlini yakho. Futsi uma bewungeke uyivule indlu yakho
ngalokuphelele, bekangeke ativele emukelekile.
22 Kodvwa Jesu angema futsi anconcotse, akekho lomcoka
njengeNkhosi yemakhosi, kutitfoba kwaKhe kutsi ete
enhlitiyweni lephansi, leyehlisiwe, legcwele sono bese
unconcotsa kuleyo nhlitiyo kute atame kungena kuleyo nhlitiyo.
Futsi tsine ngekubuyisela, siyaMjikisa.
23 O, wena utsi, “Kodvwa, Mnaketfu Branham, ngavula
inhlitiyo yami eNkhosini Jesu kadzeni, Wangena enhlitiyweni
yami eminyakeni leyendlula.”
24 Kodvwa ngikhuluma manje ebandleni. Kodvwa uma
Angena enhlitiyweni yakho, ngabe Wemukelekile na? Niyati,
enhlitiyweni kuneminyango lemincane leminengi, njengoba
ikhona endlini yakho. Kube umengameli ufika endlini yakho,
futsi watsi, “Manje, Mnumz. Mengameli, ungahlala lapha
emnyango, kodvwa ungangeni kulelokamelo noma kulelikamelo,
angikufuni ekhatsi lapho,” bekangeke emukeleke.
25 Futsi uma noma ngumuphi umuntfu lengicabanga
ngalokwenele kutsi avule umnyango wendlu yami kumngenisa,
usimenywa sami, futsi wemukelekile kunoma yini lekhona
endlini yami. Uma ngita endlini yakho futsi ngingakuva loko
kwemukeleka, bengingeke ngitivele kwangatsi ngemukelekile
nhlobo.
26 Kodvwa Jesu ungena ngekhatsi kwemnyango wenhlitiyo
yemKhristu, kodvwa sinetindlu letincane enhlitiyweni yetfu



UMNYANGO WEMNYANGO 5

kutsi Langeke angene kuto. O, wena utsi, “Ngiyavuma kutsi
Yena abe nguMsindzisi wami, angifuni kuya esihogweni, kodvwa
ngifuna kusindziswa. Jesu, Ungaba nguMsindzisi wami.”

27 Kodvwa Ufuna kuba ngetulu kweMsindzisi wakho, Ufuna
kuba yiNkhosi yakho. INkhosi bu “bunikati, umbusi.” Kungako
libandla lingena esimeni salo lesisivuvu, lemukela Khristu
njengeMsindzisi, kodvwa hhayi njengeNkhosi. Khristu ufuna
kuba yiNkhosi yebunguwe bakho, kukubusa nekukuhola.
Kungako Anconcotsa enhlitiyweni, kutsi angene ngaleyonhloso,
kuba nguMholi wakho wakamoya, njengekuba nguMbusi
wenhlalakahle yakho.

28 Kodvwa etinhlitiyweni tetfu sinetindlu letinengi
letincane, ngifisa kukhuluma manje ngaletinye taletindlu
letincane. Linye lawo likamelo langansense lelincane ngale
ngakulolunye luhlangotsi bantfu labanyenti labatibita ngekutsi
bangemaKhristu, noma kunjalo bebangeke babe nesibindzi
sekuvumela Jesu kulelo kamelo lelincane, ngoba yindlu
yeBugovu.

29 Manje, niyacaphela emkhatsiniwalababitwa ngemaKhristu,
nikahle, tinjongo tebugovu. “O, kulungile, uma kukwami
nelihlelo lami, kulungile, kodvwa uma lihlelo lami
lingakaphatselani ngalutfo nako, khona-ke angifuni lutfo
loluphatselene nako.” Leyo yindlu lencane yebugovu onkhe
emaKhristu lafanele avule umnyango, bese batsi, “Ngena,
Nkhosi Jesu, futsi ube yiNkhosi yenhlitiyo yami.”

30 Khona-ke kunelikamelo lelincane enhlitiyweni lelibitwa
ngekutsi Kungangenelani. O, simo lesinje leyontfo lengena
kuso! Kungangenelani lokuncane, uyatsandza nje kuba
ngulongangenelani kancane nalabanye. Ufuna kwentiwe
ngeyakho indlela, bewungatsandza kuvumela Jesu angene,
kodvwa ufuna kuchubeka uhlale kuleyo ndzawo lebewuhlala
kuyo. Awufuni kusuka kubalingani bakho labadzala, ungeke
nje ubayekele, ucabanga kutsi babantfu labakahle, futsi nje
awufuni kubayekela, ngako ufuna kuba ngulongangenelani
kancane. Leyo ngulenye indlu lembi enhlitiyweni.

31 Khona-ke kunalomunye umnyango lomncane lotsiwa
nguMona. Angati noma nine maYanki kukhona lenikwatiko
ngako noma cha, kodvwa entasi eningizimu sinalokunengi
kwaloko. O, nje ube ngulotibukela phansi kancane kunalenye
indvodza, ubencono kancane nje kunalelinye libandla.
Uma bakaJones bapenda titebhisi tabo tibe bovu, ufanele
ube netakakho letibovu. O, umoya lomubi kabi kanje pho
kuba kumKhristu! Awumvumeli ngani Khristu angene futsi
uMente iNkhosi etikwalelogumbi lelincane lemoya webugovu
nekungangenelani, Muvumele kutsi angene emnyango
wenhlitiyo yakho nako konkhe lokusenhlitiyweni yakho.

Nikela bonkhe bunguwe kuYe, Akabe nguNkulunkulu nembusi
webunguwe bakho bonkhe.
32 Kukhona lenye indlu lencane lengingatsandza kukhuluma
ngayo, futsi leyondlu lapho lebitwa ngekutsi Kukholwa. Bantfu
labanengi kakhulu bafuna kwemukela Khristu njengeMsindzisi
wabo, kodvwa batsi, “Tinsuku temimangaliso selwendlulile,”
ngako abafuni kukholwa kutsi tinsuku temimangaliso tikhona
manje. Khristu angeke angene kuleyonhlitiyo.
33 Uma Khristu bekangangena enhlitiyweni kusihlwa yawo
wonkhe umuntfu lapha, bekungeke kubekhona umuntfu
lobutsakatsaka emkhatsini wetfu emizuzwini lelishumi.
Kukholwa kukuwe, kodvwa uyesaba kuvula umnyango futsi
uMvumele abe yiNkhosi yaloko kukholwa. Utama kuvelana
nencenye yeliBhayibheli, utsi, “Lokunye kwako kulungile,
kodvwa lolokunye akukaphefumulelwa.”
34 Yini lebangela loko mhlawumbe, mhlawumbe, lomunye
umuntfu angati lokwehlukile, wakufundzisa loko. Lonkhe Livi
laNkulunkulu liphefumulelwe. Futsi uma sitovula inhlitiyo
yetfu, futsi sivule umnyango wetfu ekamelweni letfu lelincane
lekukholwa, Khristu uyangena futsi abe yiNkhosi, Uyokhombisa
lemikhulu nalenemandla imisebenti netibonakaliso uma
kuphela Angangena kuleyonhlitiyo yekukholwa.
35 “O,” wena utsi, “Ngiyakukholwa kutsi tonkhe letintfo leti
tendlula nebaphostoli.” Niyabona, ugcina umnyango uvaliwe.
Khristu utongena emkhatsini webantfu futsi ente tibonakaliso
netimanga kubantfu, futsi bavumela lelo kamelo lelincane kutsi
lihlale livaliwe. “O, kungahle kube kulungile kuye, kodvwa kimi,
ludzaba lwami lwehlukile.”
36 Kute umehluko kuKhristu, Akabuki buso bemuntfu,
labancane noma labadzala, umdlavuza noma buhlungu
belitinyo, akunandzaba kuYe uma Angaba yiNkhosi etikwaleyo
ndzaba. Awuyivuli nje leyonhlitiyo kuMvumela angene
kulowomnyango wekukholwa kute Abe nguMbusi. Manje,
balahla kuzindla. Uma uvumela Khristu angene ekulusini
lenhlitiyo yakho njengekukholwa, khona-ke imizindlo iyafa.
37 Madvutane nje, besine, bebanemhlangano lomkhulu
lapha waBilly Graham lodvumile. Ngesikhatsi Billy
Graham aseLouisville, bengisekudleni kwakhe kwasekuseni,
inceku lenkhulu yeNkhosi, futsi waphakamisa liBhayibheli
ekudleni kwasekuseni, watsi, “Lesi Sibonelo.” Watsi,
“Ngesikhatsi Pawula loNgcwele aya ndzawanatsite futsi
waba nalophendvukile, ngemnyaka lolandzelako wabuyela
emuva futsi waba nemashumi lasihlanu ngalowo munye.”
Kodvwa watsi, “Ngiyahamba futsi ngibe netinkhulungwane
letingemashumi lamabili edolobheni, futsi ngesikhatsi
semnyaka kulikhuni kutfola labangemashumi lamabili.”

38 O, bengifuna kanjani kusho lokutsite! Bengilangatelela nje
kukusho: “Billy, yini indzaba: Banemcondvo wekuhlakanipha
ngaKhristu, futsi bangayivuli inhlitiyo futsi baMvumele abe
yiNkhosi.”
39 Uma umuntfu…Futsi ningacabangi kutsi loko nje
kusebenta kumaBaptisti, lawo ngemaPhentekhostali, neFull
Gospel, futsi. UyaMemukela njengesibonakaliso lesitsite,
noma simangaliso lesitsite, noma imizwa letsite, noma
bufakazi lobutsite lobubonakalako. Bufakazi bekutsi Khristu
ulanhlitiyweni, utsela sitselo saMoya: kukholwa, lutsandvo,
kujabula, kuthula, kukhutsatela, bubele, kubeketela, leso
sitselo saMoya. Kodvwa sikudide ngaletinye tintfo: tiphiwo
tekuphilisa kwaNkulunkulu, kukhuluma ngetilimi, noma
emafutsa etandleni, noma ingati ebusweni, noma umuzwa
lotsite lomncane. Siphambatise uMoya sibili waNkulunkulu
naloko futsi semukela intfo mbumbulu, esikhundleni seMuntfu
Khristu enhlitiyweni.
40 Niyabona kutsi simo sini libandla, libandla leFull Gospel
lelingene kuso na? Ngumnyaka waseLawodisiya kufeza wona
kanye lamaVi uMsindzisi wetfu loBusisiwe lawakhuluma
lapho eBhayibhelini, losivuvu, umdanso ngemculo, kumemeta
futsi ushaye tandla. O, letotintfo tilungile, kodvwa uma
Khristu angekho lapho uma kushaya tandla sekuphelile, uma
kukhuluma ngetilimi sekuphelile, uma inkonzo yekuphilisa
seyiphelile, uma umculo uma, uma loko lokujulile, kuthula
lokutintile, leyominyango yekukholwa ime ivuleke kakhulu
kuMvumela abe yiNkhosi etikwesimo, akusisiti ngalutfo
kudlala umculo, noma sishaye tandla tetfu, noma ukhulume
ngetilimi, noma ube nenkonzo yekuphilisa. Kunjalo.
41 SiMvumela kutsi efike ndzawanatsite, “Kodvwa manje,
Nkhosi, Wena hlala emuva lapho, Ungahle kube ukwentile
loko ku—ku—kuMnaketfu S’bani-bani, noma kuDzadze S’bani-
bani, noma kumntfwanabo, kodvwa yami indzaba yehlukile.”
Ayikehluki, nguwe lowenta umehluko ngekuMgcina angekho
emnyango wakho wekukholwa. Niyabona kutsi ngicondze
kutsini na? Ufuna ngekhatsi lapho, ngako Uvele nje afuce
umnyango uvuleke futsi adalule konkhe kungakholwa kwakho,
futsi abe yiNkhosi yalesosimo.
42 Dokotela utsi, “Ungeke usindze,” utsatsa livi lakhe.
43 Khristu watsi ngemivimba yaKhe waphiliswa. Niyabona,
uvale umnyango kuYe. “Yalinyatwa ngenca yetiphambeko tetfu,
ngemivimba yaYo saphiliswa.” LiBhayibheli liyakusho loko,
kodvwa ngaletinye tikhatsi uvumela dokotela afuce umnyango
ebusweni bakho.
44 Akusiko kuphela kutsi dokotela angeke akwente kangako,
njengoba umelusi atokwenta tikhatsi letinengi, “O, letotintfo
tibuhlanya. Kube libandla letfu belingaba ne…Kube intfo

lefana naleyo, iNkhosi lebeyiyiniketile, beyitoba sebandleni
letfu.”
45 O, wena nelibandla lakho! Ngicabanga kutsi kwenta iNkhosi
igule esiswini saYo, Watsi Uyobahlanta baphume emlonyeni
waKhe. Sekusikhatsi sekutsi iMerica ngabe ivukile! Umnyaka
wemvuselelo sewutophela kulelive, liciniso lelo.
46 INkhosi Jesu kuyaKhe…kugcwalisa Livi laKhe, Ufanele
aligcine Livi laKhe. Bengihlala njalo ngitibuta, uma batobona
Livi laKhe libonakaliswa, bentani ngalo na? “O, yebo-ke,”
labanye batsi, “kukufundza ingcondvo.” Lolomunye utsi,
“Ngumcabango lotsite wasendle.” Kuhlole ngeLivi. Livi
laNkulunkulu lakwetsembisa, futsi, “Emazulu nemhlaba
kutawendlula, kodvwa Livi laMi lingeke lehluleke.” Vula
umnyango wekukholwa.
47 Jesu, ngesikhatsi asemhlabeni, Bekati kutsi lowomBhalo
wawucondzene naYe ngesikhatsi Atsi, “Bhidlitani lomtimba,
Ngitowuvusa ngetinsuku letintsatfu.”
48 Umprofethi bekasavele ashito, “Angiyuvuma kutsi
LoNgcwele waMi abone kubola, kanjalo futsi aNgiyushiya
umphefumulo waKhe esihogweni.” Bekati kutsi umBhalo
wawucondzene naYe, ngoba BekanguMesiya, futsi Bekakwati.
Kukholwa kwaKhe lokungehluleki kwaMbeka endzaweni
lenguyonayona kwati kutsi BekayiNdvodzana yaNkulunkulu
letelwe ngalokuphelele.
49 Uma kukholwa kwakho kutokubeka endzaweni
lenguyonayona kwati kutsi sonkhe setsembiso sebuNkulunkulu
seliBhayibheli laNkulunkulu sakho, ngalokucinisekile nje
njengoba loko kwakuphatselene naYe, sonkhe setsembiso
sicondzene nawe, kuphiliswa kwenu, insindziso, inkhululeko
yenu esonweni, nebugovu, nekungangenelani kwenu.
Neligegebuta lakho lelincane lelufudvu loshobela kulo, Khristu
ufuna kungena futsi abe yiNkhosi neMbusi nekutsi akukhulule
kuletintfo leti, kodvwa singeke sikwente. Kukugcwalisa
imiBhalo kutsi bayoba sivuvu, futsi banjalo.
50 Manje caphelani, loku akusiko lokucondzene nemuntfu ngco
kunoma ngubani, njengoba nje Moya loyiNgcwele atokukhomba
kuwe, kodvwa caphelani, Livi nje: Bantfu namuhla, abafuni
kuvula inhlitiyo yabo kuletotintfo, abafuni kukukholwa. O,
batama kukusebentisa kulenye indzawo, noma kulomunye
umuntfu, bangati kutsi kucondziswe kini!
51 Wena utsi, “Yebo-ke, manje, awume kancane, Mnaketfu
Branham, ngakhuluma ngetilimi eminyakeni lelishumi
leyendlula.”
52 Loko bekukuhle kakhulu, kodvwa uyini Khristu kini
namuhla na? Nisawabona emandla aKhe lamangalisako
na? Usayiletsa yini injabulo lefanako? Ngabe kukhona
lokwentekako kuwe uma ubona sandla saKhe lesinemandla

sicala kunyakata netoni tiphendvuka na? Ngabe kukuletsa
emkhulekweni wasebusuku bonkhe na? Ngabe kukuletsa
ekuzileni na? Kuyakutfumela yini e-altari ngekushesha kutsi
uyosebenta nalomunye, umfundzise kutsi angafika kanjani
kuMoya Longcwele? Ngabe kuyayifutfumeta inhlitiyo yakho
kungena kubomakhelwane futsi ufune labalahlekile na?
Uyakhuluma yini naloletsa lubisi, kulofundza emamitha,
nendvodza yasesitaladini? Letotintfo, titophekeletela
lesosentakalo lowasitfola kadzeni. Kukhona lokwentekile,
uMfucele ngephandle kwemnyango. Nkulunkulu ufuna
inhlitiyo.
53 Khona-ke kunalomunye umnyango. O, kunaleminengi
lebesingakhuluma ngayo, kodvwa ngenca yesikhatsi…
Kunalomunye lengifuna kukhuluma ngaye kwemizuzwana
lembalwa nje, futsi lowo ngumnyango wemehlo.
54 “O,” wena utsi, “Nginekubona lokuhle, Mnaketfu Branham.”

Ungahle ube nemehlo lakahle kakhulu ngekwenyama, futsi
uphumphutseke ngalokuphelele ngakamoya. Kunjalo.
55 Manje, awuboni ngemehlo akho, empeleni. Jesu watsi
kuNikhodemu, umbusi lomkhulu, “Ngicinisile, ngicinisile,
Ngitsi kini, Uma umuntfu angakatalwa kabusha, angeke
awubone uMbuso waNkulunkulu.”
56 Leligama lelitsi kubona ngekuhunyushwa lokungiko litsi
“kucondza.” Ubona intfo letsite embikwakho, utsi, “Angikhoni
nje kuyibona.” Ucondze kutsi ungeke uyicondze.
57 Jesu watsi, “Wotani, nitsenge kiMi, umutsi wekugcobisa
emehlo, kute ngiwufake emehlweni akho, nemehlo akho
angavuleka, bese uyabona. Ngoba uphumphutsekile, futsi
ungcunu, futsi ulusizi, futsi uwekuhawukelwa, nalophuyile.”
58 Emabandla anetakhiwo letinkhulu kunato tonkhe labake
babanato, tifundziswa letiphucuke kwendlula tonkhe,
ngiyacabanga, letihambe tangena epulpiti, banayo manje,
kodvwa noko, libandla libutsakatsaka kakhulu kunaloko lelake
laba ngiko, liya ngekuba butsakatsaka ngaso sonkhe sikhatsi.
59 Caphelani, “Tsenga kiMi umutsi wekugcobisa emehlo, kute
Ngifake umutsi wekugcobisa emehlo emehlweni akho.”
60 Ngesikhatsi ngisengumfanyana ngatalelwa entasi
esifundzeni saseningizimu yaseKentucky, angicabangi
kutsi labanengi benu bake babasentasi lapho, sasiphuye
mbamba. Futsi sibabonile bantfwana labancane uma bavuka
ekuseni, futsi baye babeneluhlobo lolutsite, Make bekavamise
kukubita ngetintfongo, emehlweni abo, nemehlo abo lamancane
bekanamatselana ndzawonye. Futsi Make bekaphuma ayotsatsa
emafutsa esingwe kuleligedlela lelidzala, lapho Mkhulu
abebamba khona singwe, futsi ancibilikise lamafutsa, bese
uwafake emehlweni etfu bese atsambisa leto tintfongo letincane

lebetinamtselisa tinkhophe temehlo etfu ndzawonye. Kuba
ngaleyondlela ngesikhatsi sisalele.
61 Futsi nguleyo indzaba ngelibandla leFull Gospel kusihlwa,
lilele emsebentini. Futsi kuyobita lokungetulu kwemafutsa
esingwe kuvula emehlo akho, kuyobita emaFutsa aMoya
loyiNgcwele kuvula emehlo elibandla kute babone futsi. Vulani
emehlo enu!
62 Kuyangetfusa, lapho ngincamula esiveni sonkhe, futsi
ikakhulukati eMerica, futsi ngibone tibonakaliso letinkhulu
Moya loyiNgcwele latotenta, netimanga letinkhulu Latotenta,
nebantfu bahlale kwangatsi akukho lobekwentekile, abakuboni
nje. O, ngikhulekela imvuselelo eMerica! Futsi ngiyatibuta
ngaletinye tikhatsi uma kungeke…uma ngingakhulekeli lite,
ngiyetsemba kutsi angenti njalo.
63 Namuhla ngihlangene nalamanye emadvodza lavela
etifundzeni takho taseNewEngland, futsi uma iNkhosi itsandza,
inyanga lephelele yeNkhwekhweti kutoba yimvuselelo ekhatsi
lapha uma iNkhosi ivuma. Sita lapha inyanga yinye lephelele
ngeNkhwekhweti ngemvuselelo letotsatsa inyanga. Ngifuna
kutama ngako konkhe lokukimi uma Nkulunkulu atovuma,
kutama kuletsa umutsi wekugcobisa emehlo waNkulunkulu,
kute bantfu bagcotjwe nemehlo abo avuleke.
64 O, California nabo labo lababenemihlangano yabo,
kodvwa nine bantfu anikanakwa, ngiyeva, ngaseluhlangotsini
lwasemphumalanga lapha. Abeti ngoba kute imali lenengi
kangako, nakanjalonjalo. Kodvwa asiyidzingi imali,
lesikudzingako nguNkulunkulu, neminyango yetinhlitiyo
tetfu ivuliwe. Futsi letifundza leti taseNew England betisolo
tinganakwa, emaveni lamancane lanetintsaba futsi kulo lonkhe
lapha, akukaze kube nekubonakaliswa lokukhulu. Bonkhe
babonakala baya eCalifornia, emathuneni emshumayeli, futsi
bahlale lapho, batfola timfundziso ngephandle lapho naletinye
taleto tinhlanya, futsi basuke bahambe.
65 Kodvwa, o, ngiyakhuleka, Nkulunkulu, tamatamisa lelive
laseNew England futsi! Futsi ngitokusho loku ngekuhlonipha
liVangeli, nangeNkhosi Jesu: Uma lesive lesi sike saba
nemvuselelo, singeke sibe nayo etikwesayensi yetenkholo
yekuhlakanipha, kutobita wona mbamba, eliciniso, elucobo,
emandla aMoya loyiNgcwele nekubonakaliswa kutamatamisa
bantfu, baze balangatelele kubona inkhatimulo yaNkulunkulu.
Siyidzinga kamatima kabi, futsi idzingeka kamatima kabi
lapha.
66 Njengoba ngendlula emadolobheni alamave lamakhulu
asemphumalanga futsi ngibone, njengayo yonkhe indzawo, sono
nhlangotsi tonkhe, kodvwa Nkulunkulu uneMutsi wekugcobisa
emehlo, “Labo leNgibatsandzako, Ngiyabajezisa futsi ngekhute
labo; futsi shisekela futsi ngiphendvuke.”

67 Manje, bengitibuta, ngesikhatsi ekufundziseni, Moya
loyiNgcwele atsatsa liBhayibheli, Lowabhala liBhayibheli,
Lowaniketa tetsembiso, kutsi Jesu watsi, “Letintfo leNgitentako
nani nitawutenta,” futsi-ke Utojika abuyele emuva ngco,
emvakwekukuchaza Livi ngeLivi, likhasi ngelikhasi, umBhalo
ngemBhalo, naMoya loyiNgcwele utojika ngco futsi ente yonkhe
intfo Letsembisa kuyenta, nebantfu beFull Gospel bayohlala
kwangatsi akukenteki lutfo. Sidzinga kuvula emehlo etfu futsi
sibone lusuku neli-awa lesiphila kulo. Yini indzaba na? Uba
ngulojwayelekile, kuba yintfo lejwayelekile kuwe.
68 Lapha esikhatsini lesitsite lesendlulile, kube kuphela
beningacaphela, njengoba bengitotsi, ngincamula lelive,
ngibona kulunga kwaNkulunkulu, kutsi muhle kangakanani
kitsi, nekutsi simphatsa njani ngekungangenelani. Kube
benginconcotse emnyango wakho, futsi wangaphumi
ungivumele kutsi ngingene, kepha uvele walunguta ngaphansi
kwesicanco setimbali wabuka, futsi watsi, “O, lowo
nguMshumayeli Branham, chubeka ubuyele ngephandle,
ngitomvumela ngalesinye sikhatsi,” utoba nesikhatsi lesibi kabi
kungibuyisa futsi.
69 Futsi uma ngita emnyango wakho, noma, ute kuwami,
futsi ngakuphatsa ngaleyondlela, bekungaba kanjalo, kodvwa
hhayi lebusisiwe iNkhosi yetfu, Yinhle kakhulu. “Ngimile
futsi ngiyanconcotsa,” njalonjalo. “Loyo lonconcotsako,” hhayi
nje kukofoya kancane nekujikeleta, kepha Uyanconcotsa,
njalonjalo.
70 Umdvwebi lomkhulu, angisalikhumbuli ligama lakhe
manje, lowadvweba sitfombe lesidvumile saJesu anconcotsa
emnyango. Ngicabanga kutsi bekangumGriki. Futsi ngesikhatsi
ahlangana…Iminyaka yekudvweba nekudadisha…Sonkhe
sitfombe lesidvumile sifanele kucala siye ehholeni lebagceki
ngaphambi kwekutsi singene ehholeni yeludvumo, lawo
ngemadvodza latiko kutsi kugcekwa kanjani. Futsi ngesikhatsi
lomunye webagceki besitfombe efika kumdvwebi, watsi, “Yinye
intfo loshoda ngayo esitfombeni sakho.”

Wase utsi, “Kuyini?
Watsi, “Unemnyango longenamshudo kuwo.”
“O,” lomdvwebi watsi, “umshudo ungekhatsi.”

71 Manje, nguleyondlela lokungayo, unemshudo ngekhatsi,
futsi Khristu angeke akhone kuvula inhlitiyo yakho, njengobe
angephandle kwayo, futsi angeke Angene ekamelweni
langansense uma sewutivalele lapho, unemshudo emandleni
akho. Kodvwa kulunga kwaKhe kutsi eme futsi anconcotse!
72 Esikhatsini lesitsite lesendlulile, entasi esouthland
yami, kwakunemngani lomdzala longumfundisi, futsi
bekangulomangalisako, umnaketfu lomdzala. Futsi
bebanemnaketfu lolikhalatsi lapho, indvodza lelikhalatsi,

njalo, neligama layo bekunguGabriyeli, futsi sonkhe besimbita
ngaGabe. Bekangumfo lomdzala lolungile, kodvwa nje
asikhonanga kumgcina asemgceni nelibandla, bekavele nje,
bekangayi enkonzweni. Futsi sasitsi, “Gabe, awuti ngani
enkonzweni?”

“O, ngiyokuta ngalelinye lilanga.”
73 Futsi ngalelinye lilanga yena nemfundisi bahamba
bayotingela. Manje, Gabe lomdzala bekangakwati kudubula,
bekangakhoni kushaya lutfo. Kodvwa bahamba bayotingela
ngalolosuku, futsi batingela lusuku lonkhe, futsi ngesikhatsi
bangena ngaloko kuhlwa, bebalayishe bansensa tinyamatane,
baze bangabe basakhona ngisho nekuhamba. Bebanabologwaja,
nemadada, netinyoni yonkindzawo, kwaze kwatsi, yebo-ke,
kwakulukhuni bangakhoni ngisho kuhamba. NaGabe lomdzala
beketfwele kakhulu, wate wabasemuva emvakwemelusi,
kwakulukhuni kutsi atfwale sibhamu sakhe.
74 Futsi ngesikhatsi benta indlela yabo behla ngendlela
lendzala, leyetayelekile, Gabe lomdzala weta wase
umbhambadza ehlombe, futsi lapho umfundisi acalata,
bekunetinyembeti emehlweni aloyo lomnyama lomdzala,
futsi watsi kuye, “Yini indzaba, Gabe?”
75 Watsi, “Mfundisi, ngeliSontfo ekuseni, lokungukusasa,
utongitfola ebhentjini lalabalilako, futsi ngihlose kutsatsa
indzawo yami ebandleni ngize ngikhululwe kufa.”
76 Umelusi watsi, “Ngijabula kakhulu kuva loko, Gabe,
kodvwa kunentfo yinye lengifuna kukubuta yona Gabe:
Kungani lolushintjo lolusheshako? Kungani, ufuna…?
Sowuvele washintja ngekushesha.”
77 Watsi, “Mfundisi, uyati ngingumdubuli longakwati
mbamba kunemba, angikwati kushaya lutfo. Kodvwa buka
nje letinyamatane lenginato!” Watsi, “Bengihamba nje nawe
ngicabanga, ‘Ufanele kungitsandza impela, noma nakungenjalo
Bekangeke anginike kona.’”
78 Kube kuphela beningaba, sendzaweni lapho Moya
loyiNgcwele bekangavula khona emehlo enu ekulungeni
kwaNkulunkulu kini, bekuyoletsa kuphendvuka kube kuphela
bewungavumela emehlo akho avulwe. Kodvwa sekugucuke
kwaba yintfo lejwayelekile.
79 Ngalesinye sikhatsi indvodza beyiya elugwini lwelwandle
kuyophumula kancane, futsi bekafuna kuhosha lobufreshi
bemanti laneluswayi, bekafuna kuva kumemeta kwasendle
kwetinyoni taselwandle, bekafuna kubukisisa emagagasi
lamakhulu lapho emanti laneluswayi achuma angena
emagagasini lamakhulukati futsi asaphaka, kutsi agicikele
emuva kutsi asaphake futsi. O, bekajabule kakhulu kwati kutsi
bekayoba sentasi ngaselugwini lwelwandle! Bekalangatelela
kubona futsi ajabulele bukhona belwandle. Asendleleni yakhe

lebheke entasi, wahlangana nelitilosi lelidzala, litilosi lelidzala,
lase litsi, “Uyaphi na?”

Watsi, “Entasi elugwini lwelwandle kuyojabulela tibusiso
tekubhodla kwelwandle, kubona emagagasi lapho agcuma,
nekuva tinyoni telwandle.”

Watsi, “Titinyoni nje, lawo kungemanti laneluswayi nje,
angiboni lutfo longajabula ngako.”
80 Kwakuyini indzaba na? Bekalubone kakhulu, lwaze
lwejwayeleka kakhulu kuye, waze wangabe asalucaphela
nhlono. Futsi kulunga kwaNkulunkulu kini bantfu
sekuvame kakhulu, kuze kube ngulapho ningasakujabuleli
njengasekucaleni. O, uma Nkulunkulu bekangavula emehlo
etfu futsi asinike sifiso sekuMentela lokutsite! Busuku besibili
emvuselelweni, bantfu labalikhulu nemashumi lasihlanu
etetsamelini.
81 Niyati yini, ngiyatibuta, bekungentekani uma emehlo etfu
bekangabona kutsi iNkhosi yetfu yenteni itolo ebusuku, kubona
kutsi Utokwentani noma ngubuphi busuku. Umphefumulo
ngamunye wemKhristu ufanele ushisekele kakhulu futsi
ugcwale kakhulu uMlilo waNkulunkulu, emehlo akhe
avuleke kubona kubuya kweNkhosi, ngoba leti tibonakaliso
netigcobo temamayela tekubonakala kwaKhe lokusedvute, futsi
siyakubona. Nelive lebeTive selitsi nje alibe sekupheleni. Futsi
siyatibona letotintfo, futsi siyatamula, sabhambadze umlomo
wetfu, futsi silale, futsi, “Kungani ashumayela sikhatsi lesidze
kangaka na?” Futsi iNkhosi iyehla yenta tintfo njengobe yatsi
Itawenta.
82 Ngesikhatsi Ema futsi akhuluma nalowesifazane emtfonjeni
waseSamariya, futsi nango lapho eme lapho, futsi Watsi,
“Hamba, ulandze indvodza yakho, nite lapha.”

Watsi, “Anginayo.”
Watsi, “Kunjalo, unalasihlanu, nalena lonayo manje ayisiyo

indvodza yakho.”
83 Bukani kutsi emehlo akhe avuleka ngekushesha kanjani!
Watsi, “Mnumzane, ngiyabona kutsi ungumProfethi Wena.
Manje, siyati kutsi uma Mesiya efika,” (Niyakubona loko
kulangatelela, kulindza, kubuka na?) “siyati, tsine maSamariya
siyati, kutsi uma Mesiya efika, Utositjela letintfo leti,
Uyokwenta letibonakaliso leti. Ufanele kuba ngumprofethi
waKhe.”

Jesu Watsi, “NginguYe lolokhuluma nawe.”
Agcwele inshisekelo, emehlo akhe avuleka, washiya imbita

yemanti emtfonjeni waJakobe wase ungena edolobheni,
amemetela, umlayeto: “Wotani, nibone uMuntfu Longitjele
tintfo lengitentile. Akusuye yini yena kanye loMesiya?”

84 Kodvwa si—sitsi, “Yebo-ke, yebo-ke, bekungaba kufundza
ingcondvo, Angikucondzi konkhe, ngako ngiyacabanga
kutophuma kahle.” O, hhe!
85 Bukani liJuda, ngesikhatsi Filiphu agcwele kakhulu
inshisekelo, emehlo akhe avuleka kutsi bekaseBukhoneni
baMesiya, wadzingeka atfole umngani wakhe. Futsi wahamba
emakhilomitha langemashumi lamane nesiphohlongo agega
intsaba, futsi wamtfola ngaphansi kwesihlahla, akhuleka,
futsi watsi, “Wota, ubone kutsi Ngubani lesimtfolile, sitfole
Lokutsite.” O, bekafuna wonkhe umuntfu ati, wonkhe
umngani lebekanaye, nayoyonkhe intfo yati ngako. “Wota,
ubone kutsi ngitfoleni, Jesu waseNazaretha, indvodzana
yaJosefa. NguMesiya lebesimlindzele.” Futsi noko akazange
atfole kwemukeleka lokufutfumele impela, kodvwa loko
akumkhatsatanga nakancane.

“O,” watsi, “Kungabakhona yini lokuhle lokuvela
eNazaretha?”

Watsi, “Manje, wota, hamba nami utitfolele wena. Wota nje
utibonele wena.”
86 Futsi ngesikhatsi efika eBukhoneni beNkhosi Jesu
elayinini lalabakhulekelwako, noma etetsamelini, noma
ngabe kwakukuphi, emehlo akhe bekasolo avaliwe, beketa
nje ngenca yalotsite lommemile. Manje, nali liJuda, ake sibone
kutsi litotsini. Jesu akazange awuphilise umlente wakhe
lokhubatekile, kanjalo futsi Akazange ahambe ayokhuluma
ngelulwimi lolutsite kuye lebekangalwati, kodvwa Wambuka,
wase utsi, “Bukani umIsrayeli, lokungekho nkhohliso kuye!”

Ngekushesha, i-Oyili yaya kumantisa ngetulu kwebutfongo
basebusuku, wacala kubuka, wase utsi, “Rabi, Ungati nini? Wati
kanjani kutsi ngingubani?”

Futsi Watsi, “Ngaphambi kwekutsi Filiphu akubite,
ngesikhatsi ungaphansi kwesihlahla, Ngikubonile.”

Khona-ke emehlo akhe andiza avuleka yonkhe indlela,
watsi, “Wena uyiNdvodzana yaNkulunkulu;Wena uyiNkhosi ya-
Israyeli.”
87 Yebo-ke, kwakunebantfu lapho lebebalele, kwakuna Dkt.
PH. D. dabuli L.D. Jones, kwakukhona Rabi Levinski, nabo
bonkhe labo beme lapho, nalodvumile, futsi batsi, “Loku
kukhonta imimoya yalabafa, ngudeveli, unguBhelzebule,
umbhuli lomkhulu.”
88 Jesu wagucuka wase utsi kuye, “Ngoba ngikutjele loko,
uyakukholwa na?”

“Ya, Nkhosi.”
“Khona-ke nitobona tintfo letinkhulu kunaloku, ngoba

emehlo enu avulekile.

89 “Kodvwa kini nine lenilele, nine boDokotela
betebuNkulunkulu labakhulu labalele, nine malunga elibandla
lenenelisekile esimeni lenikuso, ngoba nilele, ngitonitsetselela
ngekukusho ngaMi; kodvwa kuta sikhatsi laphoMoya loNgcwele
atokwenta intfo lefanako, nakhuluma livi linye lelimelene naWo,
angeke kutsetselelwe kulelive, nelive lelitako.”
90 Futsi siyakubona kwenteka, futsi sihleti kwangatsi akukho
lokwentekile. “Noma nje ngime enhlitiyweni ngiyanconcotsa,
uma umuntfu eva liPhimbo laMi futsi avule, Ngitawungena.”
91 UngaMvumela angene na? Vula futsi uMente iNkhosi yakho
bunguwe bonkhe, “Tsatsa bugovu bami, Nkhosi, bani yiNkhosi
lapho; tsatsa kungangenelani kwami, bani yiNkhosi lapho;
tsatsa umona wami, ube yiNkhosi lapho; tsatsa kutichenya
kwami, ube yiNkhosi lapho; tsatsa kukholwa kwami, bani
yiNkhosi lapho; tsatsa emehlo ami, ube yiNkhosi lapho; tsatsa
tandla tami, ube yiNkhosi lapho; tsatsa tindlebe tami, ube
yiNkhosi lapho; tsatsa tinyawo tami, ube yiNkhosi lapho.
Bani yiNkhosi yebuntfu bami, yemphefumulo wami, umtimba,
nemoya. Ngihole ungicondzise, ONkhosi, futsi uvule emehlo ami
kute ngibone.” Lowo kungaba ngumkhuleko wetfu, sisalindze
kuYe umzuzwana nje netinhloko tetfu tikhotseme.
92 Ngiyatibuta, eBukhoneni bebuNguye baKhe, sikhatsi sami
sesendlulile, kodvwa ngiyatibuta nje kutsi angabakhona yini
umuntfu lapha longativela alahlwe ngalokwenele, ngisho
naloku nje alilunga lelibandla, kutsi Khristu bekanguMsindzisi
wakho, kodvwa hhayi iNkhosi yakho, ungatiphakamisela tandla
takho kuYe, futsi utsi, “Nkhosi, bani nesihawu.” Nkulunkulu
akubusise, mnumzane. Nkulunkulu akubusise, dzadze. INkhosi
ikubusise, wena, mnaketfu, wena dzadze, wena mnaketfu,
iNkhosi ikubusise.
93 Wena utsite, “Ngabe loko kukhona lokukuchazako kimi
kutsi ngiphakamise sandla sami na?”

O, bangani labatsandzekako, wephula yonkhe imitsetfo
yemdvonso wemhlaba.

Nkulunkulu akubusise dzadze.
94 “Kwentani na?”
95 Umdvonso wemhlaba uyafakaza kutsi tandla tenu
tifanele tilengele phansi, kodvwa kunemoya kuwe lowente
sincumo, kutsi usephutseni, Intfo lebeyime eceleni kwakho
yakugculisa kutsi uneliphutsa, ngako uyishaya indiva imitsetfo
yemdvonso wemhlaba, ngoba umoya lokuwe (Nkulunkulu
akubusise, mnaketfu, lapha.), umoya lokuwe utsi, “Uneliphutsa,
phakamisela tandla takho kuMdali wakho.” Futsi sandla sakho
siyashelela siyetulu, ungakacabangi. Nkulunkulu uyabona,
nakanjani, uyabona.

96 Ngabe ukhona munye lapha longakaze amemukele Khristu
njengeMsindzisi wakho, kodvwa utsi, “Kuleli-awa, Mnaketfu
Branham, ngaphambi kwekutsi ngisho ngibone noma ngukuphi
kubonakaliswa kwebuNguye baKhe,” kukholwa nje kuta
ngekuva, nekuva kweLivi, “Ngifuna Yena abe nguMsindzisi
wami kusukela kusihlwa kuchubeke, ngiphakamisela sandla
sami kuYe”?
97 Ngabe ukhona umuntfu lapha lobekasoni, longakaze
amemukele Khristu, futsi lofuna kuba…Khristu kukusindzisa
kusihlwa. Wena utsi, “Manje ngiyaMemukela etikwetisekelo
teLivi laKhe, kutsi Uyeta masinyane, futsi ngifuna Yena abe
nguMsindzisi wami, ngitoMvumela enhlitiyweni yami khona
manje, futsi ngifuna Yena atsatse ngalokugcwele lawo wonkhe
umnyango nayo yonkhe imfihlo lesenhlitiyweni yami, kwangatsi
Angeta manje futsi abe yiNkhosi yako konkhe.” Ngiyacabanga
kulelicembu lelincane bekungeke kubekhona ngisho namunye,
nonkhe ningemaKhristu, kuloko ngiyabonga.
98 Manje, maKhristu, bangakhi kini, nenhloko yenu
ikhotseme manje, wena utsi, “Bengisolo ngingangenelani
nakancane, Mnaketfu Branham, neNkhosi, Uyati bengisolo
ngingangenelani, kodvwa ngidzinga kucacisa, ngifuna emehlo
ami avuleke, vula emehlo ami kute ngibone, vula emehlo
ami, Nkhosi,” ungasiphakamisa sandla sakho, naloku nje
ungumKhristu futsi ungangenelani na? INkhosi ibusise.
99 Manje, Babe, Wena uyatibona tandla talabantfwana baKho.
O Nkhosi, ngikhulekela kutsi Utokwenta kwenteke kutsi
singaba nayo yonkhe inyanga yeNkhwekhweti emvuselelweni
lenkhulu lapha kutsi sitsatse sikhatsi setfu sifundzise
ntsambama nasebusuku, futsi sibone sandla saKho lesikhulu
sicala kuhamba emkhatsini walamadvodza nebantfu.
100 O Nkhosi, njengoba kukwekucala kutinta kulelive
lelikhulu lapha, kwangatsi bangaba bekucala kutsi bacale
imvuselelo leyifashini lendzala yetinsuku teliBhayibheli
ekupheleni kwalesive lesi lesikhulu. Siphe kona, Nkhosi. Busisa
laba labaphakamise tandla tabo, kwangatsi bangatinikela
ngalokugcwele eBukhoneni baKho manje.
101 Futsi Nkhosi Jesu, wota, linengi labo belikadze
lisemhlanganweni, futsi bayati kutsi yini lokumele bayilindzele
eNkhosini kutsi iyente. Futsi ngikhulekela kutsi Utobonakalisa
emandla aKho lamakhulu kusihlwa futsi uvule onkhe emehlo,
yonkhe indlebe, konkhe kucondza, ngcwelisa imitimba yetfu,
imiphefumulo yetfu, imimoya yetfu ngeBukhona baKho. Ngoba
sikucela, eGameni laJesu. Amen.
102 INkhosi ibe nemusa futsi ibe yinhle kini nonkhe. Manje,
ningakhatsali uma sicabanga kutsi kunebantfu labambalwa nje
lapha, labangakaphatselani ngalutfo nako, Khristu wetsembise
kuhlangana lapho lababili noma labatsatfu bebabutsene

ndzawonye. Bengingafaka onkhe emandla ami kubantfu
lababili, njengoba bengingenta kube bekutigidzi letimbili,
bekuyoba ngulokufanako nje. Ngati kanjani kutsi iNkhosi yetfu
ifunani na? Ibopheleleke kuphela eVini.
103 Manje njengoba sitokhulekela labagulako, njengoba
kungumkhuba wami kukhulekela labagulako nekutama
kushumayela, hhayi nje incenye yeliVangeli, kepha liVangeli
leligcwele, konkhe kwalo.

…yalinyatwa ngenca yetiphambeko tetfu,…
yahubulwa ngebubi betfu: sijeziso sekuthula kwetfu
sasisetikwayo;…ngemivimba yayo saphilisiwa.
Nalo liVangeli leligcwele.

104 Futsi uma kubekwe ngekhatsi kwemandla ami,
bengingajabula kakhulu kusihlwa kube benginemandla
ekuphilisa bantfu labagulako lokulesakhiwo. Linengi
lebantfu labeta etinkonzweni tami kutokuva kushumayela,
nakanjalonjalo, babantfu labagulako, labadzingile. Kube
benginemandla ekukwenta, bengiyokwenta, bangani bami
labatsandzekako, bengiyokwenta impela; anginawo emandla
ekukwenta. Futsi ngisho loku ngenhlonipho nenhlonipho
yekutitfoba: Angikholwa kutsi ukhona umuntfu emhlabeni
lonemandla ekukwenta, hhayi kuphilisa kwaNkulunkulu, ngoba
kuphilisa kwaNkulunkulu kwatsengwa eKhalvari. Kukholwa
kwakho emsebentini lose ucedziwe, Khristu wakuphilisa
ngesikhatsi aba nemivimba ngenca yakho eKhalvari. “Wa,”
sikhatsi lesendlulile, “linyatwa ngenca yetiphambeko tetfu;
ngemivimba yaKhe sa,” sikhatsi lesendlulile, “philiswa.”
105 Manje, ungeke uyibhadalele lentfo kabili, seyivele itsengiwe.
Uma iNkhosi yetfu Jesu beyime lapha kusihlwa langembili,
nemuntfu logulako bekangeta kuYo futsi atsi, “Nkhosi yami
neMbusi, ngiyaKucondza kutsi uyiNkhosi yami neMbusi wami,
ngiyagula futsi ngidzingile. O Nkhosi, Ungangiphilisa na?”
106 Ucabanga kutsi Bekatotsini na? Kutofanele kube yintfo
letsite lengaloluhlobo: “Mntfwana, ungeke ulitsatse Livi
laMi kutsi loko Ngikwentile?” Bekangeke atsi, “Yebo,
Ngitokuphilisa.” Ngoba Sewuvele ukwentile, impela Ukwentile.
107 Ngesikhatsi Alapha emhlabeni, iNkhosi Jesu, ngabe Yatisho
kutsi Yaphilisa bantfu na? Caphelani. Cha. Watsi, “AkusiMi
lowenta lemisebenti, NguBabe waMi lohlala kiMi, Wenta
lemisebenti.” Bangakhi lokwatiko loko? “Nguye lowenta
lemisebenti.”
108 Manje, uma Enta lemisebenti ke, khona-ke watsini
Jesu kuJohane loNgcwele 5:24, noma, ake sibone, cha,
kuJohane loNgcwele 5:19 kunjalo. Jesu emvakwekuba
Sekendlulile echibini laseBhethesda, lapho labakhubatekile
netimphumphutse bebalele khona, Babe bekaMkhombise
umbono, futsi Wehla wase ubuka kulesosicuku waze Watfola

umuntfu lotsite lobekalele eluhlakeni loluncane. naleluhlaka
loluncane…
109 Bangaki labalatiko kutsi yini luhlaka? Kuhle. Ngakhuliswa
kulunye. Iduveyi nje lendlalwe esiyilweni. Bekukhona sicuku
lesikhulu sebantfwana, besingenalo ligumbi lekulala tsine
sonkhe, ngako si…Bengilala sikhatsi lesinengi kakhulu,
ngekuba ngulomdzala kunabo bonkhe emndenini, eluhlakeni
loluncane.
110 Nalendvodza yayilele eluhlakeni loluncane. NaJesu wefika
wase uyambona, futsi wati kutsi bekakadze akulesimo lesi
iminyaka leminengi, Watsi, “Tsatsa umbhedze wakho, uye
endlini yakho.” Wesuka wahamba futsi wabashiya bonkhe
labanye. Ngani na? Babe Bekangakamkhombisi lutfo ngabo.
111 Wase-ke uyabutwa, lendvodza nembhedze ehlombe layo,
wase-ke Jesu uyabutwa, futsi naku Lakusho, Johane loNgcwele
5:19: “Ngicinisile, ngicinisile, Ngitsi kini, iNdvodzana ingeke
yente lutfo ngekwaYo; kodvwa loko Lebona uYise akwenta, loko
iNdvodzana iyakwenta kanjalo.
112 Manje, loko kusekhatsi kwekutsi kuliciniso, noma
kuliphutsa. Uma loko kuliphutsa, khona-ke Jesu bekanemanga.
Jesu akazange ente ngisho namunye ummangaliso ngaphandle
kwekutsi kucala Nkulunkulu aMkhombise embonweni kutsi
akenteni, noma Washo intfo leliphutsa lapho. Uma Asho
intfo leliphutsa, Bekangesiyo iNdvodzana yaNkulunkulu.
“Ngicinisile, ngicinisile, Ngitsi kini, iNdvodzana ingeke yente
lutfo ngekwaYo; kodvwa loko Lebona uYise akwenta, loko
iNdvodzana iyakwenta kanjalo.” Niyabona na? Lazaru, kuvuka,
tonkhe letintfo leti, Babe bekaMkhombisile.
113 Manje, kwakukhona wesifazane lomncane longena
etetsamelini, futsi akazange…Babe bekangakamkhombisi…
angakaMkhombisi lutfo ngaye, kodvwa lowesifazane wakholwa.
Ngako wadzabula esicukwini, futsi watsintsa sembatfo saKhe,
wase uyaphuma wahlala phansi. NaJesu wagucuka, futsi Watsi,
“Manje, ngubani loNgitsintsile?”

NaPhetro waMekhuta, watsi, “Nkhosi, sonkhe lesicuku
siyaKutsintsa. Futsi kungani utsi, ‘Ngubani loNgitsintsile?’”

Jesu watsi, “Kodvwa ngiphelelwe ngemandla, kucina,”
emandla, futsi noma ngubani uyati kutsi “emandla” kuchaza
kucina, “emandla aphumile kiMi, Ngibe butsakatsaka.”
114 Wase-ke Uyacalata etetsamelini waze Wamtfola lodzadze
lomncane, futsi-ke bekanenkinga yemopho, futsi Wamtjela kutsi
bekaphilisiwe, kukholwa kwakhe kwakumsindzisile. Futsi weva
enhlitiyweni yakhe kutsi lomopho wema futsi wasindza. O,
umehluko lonje pho!
115 Manje, wena utsi, “O, kube Bekalapha kusihlwa,
ngingatsandza kwenta loko.”

Kodvwa Ulapha.
“Yebo-ke, Mnaketfu Branham, ngabe ukhona umBhalo

lositjela kutsi Utokwenta intfo lefanako na?”
116 Yebo, ukhona. Akabongwe Nkulunkulu! LiBhayibheli
latsi, liThestamenti leLisha, “UngumPhristi wetfu loMkhulu
lonekuvelana nebutsakatsaka betfu,” emaHebheru.
SingaMtsintsa ngekuvelana nebutsakatsaka betfu.

“Khona-ke ungati kanjani kutsi uMtsintsile?”
Bekayojika futsi asho intfo lefanakoLayenta ngalesosikhatsi

uma siMtsintsa. Kulungile.
“Khona-ke bengitawukwati njani?”

117 Manje, Yena, emvakwekuba Sekashiye umhlaba, Waba
ngumVini, noma, Waba nguYe lapho uMoya uta kuye,
“NgingumVini, nine ningemagala.” Manje, umvini awutseli
sitselo, uveta kuphela kuphila, neligala litsela sitselo. Ngako
liBandla lingemagala, futsi uma impela Lichumene kuKhristu,
Liyotsela titselo taKhristu.
118 LiBhayibheli latsi kumaHebheru 13:8, “Nguye, itolo,
namuhla, naphakadze.” Futsi uma Enta letotintfo etinsukwini
letendlula, Ufanele akwente namuhla kutsi afane.
119 O, ngiyetsemba kutsi loko kucace kakhulu kutsi ngisho
nebantfwana batokucondza, ngingeke ngikwente ngetindzebe
temuntfu, kodvwa kwangatsi Moya loyiNgcwele angangena
emakulusini enu kusihlwa, vulani iminyango yekukholwa,
vulani emehlo enu kute nibone, vulani tindlebe tenu,
kucondza kwenu, vula bonkhe bunguwe bakho, wota
futsi utsi, “Manje, Jesu, bani yiNkhosi yendlu yami.
Wemukelekile kusihlwa,Nkhosi. Ngilapha, ngitsatse. Ngiyagula;
ngilusizi; ngingumngabati; ngingulongakholwa; bengisolo
ngimancikancika kakhulu ngako konkhe, ngena kimi futsi ube
yiNkhosi yami.”
120 Bukisisani kutsi kwentekani. O, tinsimbi tenjabulo
taseZulwini tiyokhala kabusha! Emehlo akho atawuvuleka
ubone kutsi akusuye umshumayeli lomncane, longakafundzi
longakwati ngisho kukhuluma siNgisi lesingiso. Loko
akukaphatselani ngalutfo nako, kuBukhona bekubonakaliswa
kwebuNguye, ngekwesetsembiso saKhe seLivi laKhe.
Nkulunkulu siphe kona.
121 Manje, Babe, konkhe lokunye kusetandleni taKho.
Ngikushito lebengicabanga kutsi Bewuyongivumela ngikusho.
Futsi noma yini lephumelele, liGama laKho litodvunyiswa.
Siphe kona, Babe. Nginikela lelicembu lelincane lebantfu
etandleni taKho, nangabo ngiyatetfula njengenceku yaKho.
Manje, Nkhosi, “Kukholwa kuta ngekuva, kuva ngeLivi.”
Futsi ngikhulekela kutsi kusihlwa, kutsi Utowenta timanga

emkhatsini wetfu ngenca yenkhatimulo yaNkulunkulu.
EGameni leNkhosi Jesu. Amen.
122 Bangakhi bantfu labagulako labakhona emkhatsini wetfu
na? Bukani nje. Bangakhi lolapha longenawo emakhadi
ekukhulekelwa na? Phakamisa sandla sakho. Yebo-ke,
ngiyacabanga lokubili kulokutsatfu abanawo emakhadi
ekukhulekelwa. Loko akudzingeki kutsi ube nemakhadi
ekukhulekelwa, ufanele nje uvule umnyango. Manje nje,
ningangipha yini leminye imizuzu lesihlanu ngentfo mine, Moya
loyiNgcwele layibeke enhlitiyweni yami, lengikholwa kutsi
kutonisita khona manje? Ngibeketeleleni nje imizuzu lesihlanu.
123 Yini kukholwa? Ngikhulumile ngemnyango, manje
ake sitfole kutsi kuyini. Yini kukholwa? O, kuhunyushwe
ngalokungesiko kakhulu. Labanengi babita kukholwa,
emadlingozi, o, kugcuma nekumemeta. Manje khumbulani,
uma ngikhuluma ngaletotintfo, ngiyakholelwa ekumemeteni,
ngiyakholelwa ekudvumiseni iNkhosi, ngiyakholwa kutsi
kunesiphiwo sekukhuluma ngetilimi nekuhumusha,
ngiyakholelwa kuyo yonkhe intfo liBhayibheli leliyishoko,
kodvwa singeke siye embewini entfweni yinye. Niyabona
na? Tfola uMniketi, nesiphiwo sitotinakekela. Niyabona
na? Kodvwa uma utfola sipho ngaphandle kweMniketi,
bengingakunika lihhabhula ngilikhe esihlahleni, futsi bewusolo
ungenaso sihlahla semahhabhula. Niyabona na? Niyabona na?
NaleSihlahla sinetinhlobo letehlukene letiyimfica tesitselo
kuso.
124 Ngako uma leSihlahla siliBandla, nalesinye—lesinye siphiwo
sehluka kulesinye, ngesiphiwo sinye singeke sitsi sinaso, tonkhe
tiphiwo letiyimfica tifanele tisebente eBandleni. Netitselo
taMoya lutsandvo, kujabula, kukholwa, kukhutsatela, bubele,
kubeketela, kulunga, bumnene, kutitsiba, nato titselo taMoya.
125 Manje, uma loko kusebenta emphilweni yakho nalolokunye:
Alibusiswe liGama leNkhosi! Kodvwa uma lokunye
kwako kulapho ngaphandle kwako konkhe, caphela kutsi
usemhlabatsini loyingoti. Niyabona na? Sathane angalingisa
cishe impela noma yini Nkulunkulu layentako, kodvwa ungasho
kutsi akukahlanganiswa nelutsandvo, noma akukahlanganiswa
nekukholwa. “Livi lishunyayelwa, alibasiti ngalutfo
uma lingakahlanganiswa nekukholwa.” [Akucoshwanga
etheyiphini—Umhl.]
126 Ngitocela, kucala, wena kutsi unginike sinkhwa, futsi
utsi, “Intsengo yaso ngemasenti langemashumi lamabili
nesihlanu, bese wena ungipha emasenti langemashumi
lamabili nesihlanu, ngijabula nje kwangatsi besenginesinkhwa.
Sinkhwa sami, ngoba nginemandla ekutsenga ilofu
yesinkhwa. Ngingajabula impela nje ngime lapha nemasenti
langemashumi lamabili nesihlanu uma bengibulawa yindlala,

nelofu yesinkhwa beyingasindzisa imphilo yami, futsi
mhlawumbe bengingadzingeka ngihambe emabhilidi lasitfupha
ngaphambili, futsi ngime kuto tonkhe tibane temgwaco, futsi
ngimiswe emahlandla langemashumi lamabili ngemaphoyisa,
futsi ngigcekwe bagceki labanengi, futsi ngingahle ngilambe
kakhulu uma ngifika lapho ngibe netinkwantju nato tonkhe
tinhlobo tetimphawu tesifo, kodvwa kuphela nje uma
ngisenemasenti langemashumi lamabili nesihlanu, yini leyenta
umehluko na?
127 Kukholwa, uma kusenhlitiyweni yakho naNkulunkulu
akuhlanyele lapho, futsi wena ukukholwa, akukho lutfo
lolutoma endleleni yakho. Wonkhe dokotela angakutjela
lokuphambene, wonkhe umfundisi angakutjela lokutsite
lokwehlukile, loko bekungeke kwente namunye umehluko,
sewukutfolile. Futsi ujabule nje uma kugcumukela enhlitiyweni
yakho, njengoba unjalo uma unaloko lokucelako. Nako lapho
ukhona.
128 Manje, uma iNkhosi yetfu lebusisiwe itoba yinhle kakhulu
kuta lapha kusihlwa, futsi Itotibonakalisa ebukhoneni betfu,
futsi ikhombise kutsi Ilapha…Manje, kwentiwa kanjani
kukholwa?
129 Wena utsi, “Mnaketfu Branham, nginemntfwana logulako,
make wami uyagula, ngiyagula cobolwami, ungasiphilisa?”
130 Ngifisa kungatsi bengingakhona, kodvwa ngingeke.
Kodvwa ngesiphiwo sebuNkulunkulu singakukhombisa kutsi
sonkhe setsembiso eBhayibhelini sicinisile futsi sakho. Futsi
uma Khristu akhona, khona-ke finyelela etulu bese utsi,
“Nkhosi Jesu, Tibonakalise kimi njengamanje futsi ungiphe
kukholwa kutsi ngikukholwe,” bese-ke enhlitiyweni yakho
ugcumsela lawomandla ekutsenga, “Nginako.” Kute kufucana
elayinini lekukhulekelwa, kwehla nje ngesitaladi ujabulile,
sekucatululiwe. Kubufakazi ngetintfo longenato, kodvwa
unemandla ekutsenga. Futsi-ke, liBhayibheli lasho kutsi Mosi
wacinisela, njengoba abona Yena Longabonwa.
131 Abrahama wacinisela, ngesikhatsi Nkulunkulu akhuluma
naye, bekakwati, futsi wabita letotintfo letatingekho
ngekungatsi tatikhona. Utokwenta kanjani? Iminyaka
lengemashumi lasikhombisa nesihlanu budzala, umkakhe
anemashumi lasitfupha nesihlanu, cishe iminyaka
lengemashumi lamabili nesihlanu sekendlulile kuya esikhatsini,
utoba kanjani neluswane na? Loko kwakunganakwa ngisho
nekunakwa, kanjalo nekufa kwemtimba wakhe, noma sibeletfo
sewesifazane. “Akangabatanga esetsembisweni saNkulunkulu
ngekungakholwa, kodvwa wacina, anika Nkulunkulu ludvumo.”
132 Futsi sitisho kutsi sibantfwana baKhe. Manje niyabona
kutsi kungani sisivuvu na? Niyabona kutsi kungani Khristu…?
Ngabe loku kugcwalisa Livi laKhe na? Uma Atokuta lapha

kusihlwa futsi atibonakalise Yena lucobo, Wentani na?
Uyanconcotsa enhlitiyweni. “Ngiyati usivuvu, awushisi noma
awubandzi. O, kodvwa Ngime emnyango ngiyanconcotsa, uma
umuntfu eva liPhimbo laMi, Ngitawungena, Ngitawudla naye.”
133 “Khuluma nemprofethi waKho, Nkhosi, uma Utongiphilisa,
ngetsembisa kutsi ngitoyekela kona, ngitoyekela kungabata,
uma nje Utonginika setsembiso lesi…” Khona masinyane nje,
intfo letsite icala kuhamba enhlitiyweni yakho, Udla nawe ke.
O, ngikhulekela kutsi Utokwenta.
134 Manje, Billy, ngumaphi emakhadi ekukhulekelwa, wena…?
Lekucala kuya ekhulwini. Kulungile. [UMnaketfu Billy
Paul utsi, “Emashumi lasihlanu kuya ekhulwini.”—Umhl.]
Emashumi lasihlanu kuya ekhulwini. Ngabe kunjalo, emashumi
lasihlanu kuya ekhulwini? Kulungile, sicale kuphi itolo ebusuku,
Mnaketfu Sharrit? Emashumi lasihlanu? Asicale embili kancane,
ndzawanatsite kusihlwa, ku U. Itolo ebusuku ngikholwa kutsi
bekungemashumi lasiphohlongo, kusihlwa asicale kulemashumi
lasikhombisa nesihlanu kusihlwa. Ngubani lonelikhadi
lekukhulekelwa U, lemashumi lasikhombisa nesihlanu? Manje,
kunelikhadi lelincanyana, indlela lesenta ngayo loku, kutsi nje
sigcine…[Akucoshwanga etheyiphini—Umhl.]
135 Ngi…eLakeport, kwakusenkhundleni yembukiso.
Futsi ngalahlekelwa ngumnaketfu, niyati, futsi ngako-ke
ngangephutile kufika emhlanganweni. Kodvwa kusihlwa e—
etinkhundleni, ngitonitjela kutsi kwentekeni.
136 Manje, konkhe loku kusha kini nine bantfu, kodvwa
bangani, uma nike neva ngami ngishumayela intfo yinye…
Futsi ngaphambi kwekutsi tinkonzo tiphele, ngifuna kunitjela,
futsi ngivumele lendvodza lapha ifakaze, nalabo labatiko, kutsi
leyomibono ayiphosisi kanjani, iphelele. Shayela lidolobha,
ushayele umphatsi-dolobha waseJeffersonville, noma lomunye
ashayele siteshi semaphoyisa, yehla ujikelete lapho kwenteke
khona iminyaka lengemashumi lamane nesiphohlongo, bese
utfola kutsi ngabe kukhona yini lokewehluleka, nomangukuphi,
ungeke, nguNkulunkulu, ngako sivula tinhlitiyo tetfu.
137 Ngembili, emhlanganweni lapho, kwakukhona wesifazane
loliNdiya loweta. Ngihlala ngibavela, lowesifazane waseNdiya.
Futsi bekayimphumphutse bengibona, emehlo akhe abheke
emuva, ngase ngitsi, “Lowesifazane uyimphumphutse.” Wase-
ke Moya loyiNgcwele ucala kukhuluma, futsi Watsi, “Ushaywe
sitrokhi ebucosheni lesidvonse emehlo abheka emuva, futsi
iminyaka leyimfica, akukho kuthula imini nebusuku, kodvwa
kuhlupheka njalonjalo.” Cabanga ngaloko lowesifazane tatane
lendlula kuko, iminyaka leyimfica ahlupheka.
138 Kwentekani ke? Emvakwayo yonkhe leyominyaka leyimfica
khona-ke Moya loyiNgcwele watsi, “ISHO KANJE INKHOSI,

sewuphilisiwe.” Futsi aseme lapho, emehlo akhe avuleka, emehlo
akhe agucuka avela, kahle. Futsi ngambona akhala.
139 Manje, make wami, njengoba nonkhe nati, make wami
uliNdiya incenye, naye, make wamake wami uvela e-Okla-
…, noma, esabelweni saseCherokee, futsi ngako make wami
bekabukeka njengaye nje. Futsi Make uyaguga, uneluhlobo
lwekuchachatela kwekukhubateka, uma nje ajabula kancane,
nalowo wesifazane lomdzala tatane bekachachatela futsi
abukeka njengaMake nje. Futsi bengingakaze ngiwacaphele
emehlo akhe noko, futsi ngako ngatsi, “Uyabona na?”

Wase utsi, “Yebo, mnumzane.” Futsi watsi nakesuka
langembili, bamhola, lamanye emaNdiya amhola wangena futsi
yena wabahola baphumela ngephandle.
140 Futsi ngesikhatsi alapho, bekunendvodza yeNhlangano
yeLutheran Laymen. Ukhona yini lowake weva ngayo? Impela.
Futsi beba…Bekanemkakhe ahleti ngalapha etinkhundleni
tembukiso, bekagula ngesimila lesophako cishe iminyaka
lemine, angadli lutfo ngaphandle kwetintfo letimanti. Futsi
ngesikhatsi…Bodokotela bangakhoni kwakha ingati yakhe,
ngoba bekaneminyaka lengemashumi lasiphohlongo nentfo
budzala, futsi bebatawumfakela ingati, ngobe lesimila
besophela ngekhatsi, futsi bebatawumhlindza cishe ngeliviki.
141 Nalomnaketfu lomdzala loliLuthela wahlala lapho…Futsi
bona, etikwelidolobha lelincane lelibitwa nga-Ukiah, bebakha
libandla lemaLuthela. Futsi ahleti lapho, kwamjabulisa
kakhulu, watsi, “O,” enhlitiyweni yakhe manje, hhayi
kakhulu, ngangimfulatsele, futsi watsi, “O Nkhosi, uma
Utophilisa umkami kusihlwa futsi uvumele leyondvodza imbite,
ngitokukholwa.” Futsi watsi, “Uma Utomphilisa, ngitotsatsa
emadola langemakhulu lasihlanu alokuhlindvwa futsi nginikete
lelo bandla lelincane lemaLuthela lelakhiwako.”
142 Futsi akabange asaphindza umkhuleko enhlitiyweni
yakhe, waze Moya loyiNgcwele lomkhulu wagucuka wase
uyamtjela kutsi bekangubani, futsi watsi, “Bewukhuleka
kutsi uma Nkulunkulu angaphilisa umkakho, kutsi utonikela
ngemadola langemakhulu lasihlanu alokuhlindvwa ebandleni
lemaLuthela.” Futsi wavele waculeka nje.

Ngako, wa—wasukuma wase utsi, “Bangani, lelo liciniso.”
Ngatsi, “Nkulunkulu akayifuni imali yakho, kodvwa

kukholwa kwakho, futsi sewuphilisiwe ngoba ngu ISHO
KANJE INKHOSI.”
143 Futsi ngekusa lokulandzelako ekudleni kwasekuseni
kweMadvodza labosomaBhizinisi labangemaKhristu,
ngesikhatsi uMnaketfu Rose ngephandle lapho, bekawati
umndeni…Nalodzadze bekakadze aye kudokotela, futsi
abatfolanga ngisho umkhondvo munye wesimila, futsi
bekasekudleni kwasekuseni kweMadvodza labosomaBhizinisi

labangemaKhristu ngeMgcibelo ekuseni adla emacandza
lashayiwe nehemu, atijabulele aneminyaka lengemashumi
lasiphohlongo nentfo budzala, ngenca yekulunga kweNkhosi
Jesu. O, leyo yintfo lencane nje kuloko Lakwentako. Mkhulu
futsi ugcwele sihawu.
144 Manje asihloniphe futsi sikhuleke. Kulungile, bangakhi
lesinabo labalayinile? Mayelana…Yebo-ke, sitocala khona
manje, sibe kahle. Asikhuleke manje.
145 Nkhosi leneMusa Kakhulu, khona manje, ngisho
nakuletetsameli letincane, Livi laKho litobonakaliswa, noma
sibofakazi bemanga eVini laKho. Futsi, Nkhosi, ngiyacondza
kutsi kutsatsa indzawo yekuKumelela, uMoya waKho, intfo
lenkhulu kanje pho! Futsi angikafaneleki Nkhosi, futsi sonkhe
asikafaneleki, kodvwa, Babe, Awubuki kungafaneleki kwetfu,
kodvwa Uyalihlonipha Livi laKho.
146 Futsi ngiyakhuleka, ngebucotfo benhlitiyo yami, O Jehova
loMkhulu, akwateke kusihlwa, kutsi Usenguye Nkulunkulu
futsi Uyaligcina Livi laKho noma ngabe lamacembu mancane
noma makhulu. Tibonakalise Wena lucobo. Futsi-ke kwangatsi
bantfu, kukholwa labakudzingako, uma Unconcotsa emnyango,
kwangatsi loko kukholwa kungabambelela kujule, kwangatsi
iminyango yenhlitiyo yabo ingavuleka, futsi kwangatsi
bangasukuma ekukholweni futsi bemukele kuphiliswa kwabo
netintfo Lobanikete tona.
147 Ngitsetselele tiphambeko tami, Nkhosi, sitsetselele tonkhe
tiphambeko tetfu. Futsi manje lungisa tinhlitiyo tetfu kutsi
tiKwemukele. Futsi wota, Msindzisi Lobusisiwe, futsi uphilise
wonkhe umuntfu kulesakhiwo kusihlwa. Ngoba sikucela,
eGameni laJesu, nangenca yaKhe. Amen.
148 Manje ngitocela imizuzwana lembalwa lelandzelako
kutsi ninginakisise, hloniphani ngekutitfoba. Kodvwa uma
iNkhosi ingakhuluma enhlitiyweni yakho kutsi unekukholwa,
futsi kuwele enhlitiyweni yakho khona-ke kwemukele, bese
utsi enhlitiyweni yakho, “NgiyaKubonga, Nkhosi Jesu,
sekucatululiwe.”
149 Manje, labanengi benu bangeke babeselayinini, kodvwa loko
akukumisi kuphiliswa, Nkulunkulu angakuphilisa nomakuphi
ekhatsi lapha uma nje utobuka kuYe futsi ukholwe.
150 Manje, khumbulani, ngiyasho phambilini: angisho kutsi
Utokwenta, a—angikwati kusho loko, angati. Kodvwa
yonkhe leminyaka Akakaze ehluleke kimi, angikholwa kutsi
Bekangehluleka kimi kusihlwa. Ngako nguloko lokukholwa
lengikufake kuYe lokuvela eMlayetweni lowatiko loyo
loyifundzile lencwadzi.
151 Ngingahle ngisho loku: Lemilayeto isetheyiphini. UMnumz.
Goad lapha neMnumz. Mercier unayo etheyiphini uma uyifisa.
Bahlala emuva kulamalayini emkhuleko kubona kutsi Moya

loyiNgcwele utsiteni kini, noma yini lokunye, noma lomlayeto
kusihlwa, usetheyiphini. Kulungile.
152 INkhosi ayibusiswe. Ngiyetsemba futsi ngiyetsemba
kutsi ngamunye wenu utokwemukela kukholwa. Manje,
nginesiciniseko kutsi niyayicondza indzawo yami, ngisho
naloku nje, kulelicembu lelincane lapha.
153 Naku kume wesifazane, ngi…Ngabe ngulesigulane lesi?
Ungeta lapha umzuzwana nje? Nangu dzadze, ngicabanga kutsi
sitihambi lomunye kulomunye. Asikaze sihlangane phambilini?
Loku kuhlangana kwetfu kwekucala.
154 Manje, ungake ucabange nje…Uyafisa kwenyuka futsi
utsatse lendzawo na? Wemukelekile. Um-hum. Kulungile.
155 Nangu dzadze…Manje, ngikwesekela etikwani na? Jesu
Khristu longuye itolo, namuhla, naphakadze. Ngikusekela
etikweliBhayibheli, esetsembisweni Nkulunkulu lasiniketako.
Manje, kanjani…? Uma Nkulunkulu asigcina setsembiso
saKhe kuloku, khona-ke Utosigcina sonkhe setsembiso
Lasenta, hhayi eminyakeni lengemakhulu lalishumi nemfica
leyendlula, kodvwa namuhla, futsi. Ungu NGIKHONA, hhayi
kutsi ngaNgikhona, NGIKHONA, manje.
156 Manje, uma lodzadze agula, angati, kungahle kube
kwasekhaya, kungahle kube tetimali, kungahle kube…
Angati, kodvwa asitsi uyagula, ngi…kube bengingenta intfo
yinye kusita lowesifazane kutsi asindze, futsi ngingakwenti,
bengiyoba ngumuntfu longakalungeli kumelela Jesu
Khristu njengemfundisi, bengiyoba silwane. Ngisho noma
bengingudokotela futsi ngingamhlindza nangabe adzinga, futsi
ngoba bekangenamali, futsi bekangeke akwente, bengingeke
ngifanelwe kuba ngudokotela. Kunjalo.
157 Angisuye dokotela, ngi—ngi—ngiyinceku yeNkhosi nje,
yaKhe lephansi kunato tonkhe. Futsi wawu…Lamanye
alamadvodza ahleti lapha netinwele letimphunga enhloko yawo,
bekashumayela ngesikhatsi ngisengumfana. Ngako kuyintfo
nje Nkulunkulu lakunike yona, futsi Usandza kungitfumela
kuMmelela ngalendlela. Njengoba nati, angisuye umshumayeli
kangako, kodvwa siphiwo sami yimibono, niyabona, ngulena
indzima yami, ngako-ke, ngitivela ngisekhaya nje ngime lapha,
njengoba umfundisi angenta epulpiti lakhe, noma thishela wenu
waSontfo sikolwa bekangakwenta esifundvweni sabo.
158 Manje, dzadze, lesi sitfombe futsi njengoba bengikhuluma,
Jesu nalowesifazane emtfonjeni. Bebatihambi letimbili, futsi—
futsi Bekangekho eveni lakuBo lasekhaya, Bekakhashane
nelive lasekhaya laKhe, Bekavela entasi eNazaretha, futsi
manje, Bekakulelinye live. Futsi kwakukhona wesifazane
longakejwayeleki, futsi ngesikhatsi Acala kukhuluma naye,
Wamtjela…Wakhuluma naye waze Watfola kutsi yayiyini
inkhatsato.

159 Manje khumbulani, Bekasendleleni yaKhe abheke
eJerikho, kunjalo, asuka ngco eJerusalema aya eJerikho,
kodvwa Bekanesidzingo sekwendlula ngaseSamariya.
Lombono waMtjela, “Yani eSamariya,” nguloko kuphela
Lebekakwati kukwenta. Wahlala lapho emtfonjeni, futsi
ngesikhatsi lowesifazane aphuma, Weva kutsi kukhona
lokwakutokwenteka, ngako Wakhuluma nalowesifazane, watsi,
“Ase uNginatsise.” Futsi Wacala ingcogco. Watsi nje Angatfola
kutsi yayiyini inkhatsato yakhe, Wamtjela, futsi wakubona
kutsi yiNdvodzana…kutsi nguMesiya.
160 Leso kwakusibonakaliso saMesiya ngalolosuku,
umSamariya wakucondza, liJuda lakucondza, Filiphu,
njengeweTive, beningakucondza na? Nine beTive
beningakucondza ngalokufanako neliJuda nemSamariya?
Sibonakaliso saMesiya, hhayi sibonakaliso seMnaketfu
Branham, sibonakaliso saMesiya.
161 Manje, uma Atokwembula kimi kutsi uteleni lapha, manje,
uyati noma kuliciniso noma cha, utokwati. Niyabona na? Futsi
uma kungesilo liciniso, unenkhululeko kutsi utsi, “Lendvodza
ineliphutsa.” Kodvwa uma kuliciniso, khona-ke uniketa
bufakazi emandleni aNkulunkulu. Niyabona na? Kunjalo.
Futsi asikaze sihlangane, asikaze sibonane, asatani, naku nje
simile. Manje, ngiyamkholwa Nkulunkulu, kutsi Nkulunkulu
utokwenta.
162 Bangakhi khona lapho…? Ngabe ukhona lomatiko
lowesifazane? Ukhona kulesakhiwo lomatiko lowesifazane?
Yebo, labanye bantfu lapha bayamati. Kulungile, uma iNkhosi
itokwembula kulona wesifazane, akabe lijaji, futsi atsi
kuliciniso, bangakhi kini lotsi, “Ngikholwa kutsi sibonakaliso
saMesiya nekubuya kwaKhe masinyane, ngifuna kuMemukela”?
Yebo, mnumzane. Niyabona na? Akukho lutfo emakoneni
lamnyama, kukhona lapha embikwako konkhe. Ngiyetsemba
kutsi Utokwenta.
163 Manje, kukhuluma nawe nje, ngize ngitfole kutsi yini
inkhatsato yakho, noma kutsi Ufuna ngikutjele ini, khona-ke
Nkulunkulu ahlonishwe. Manje, ngiyetsemba kutsi Nkulunkulu
utokwentela lodzadze, kumsindzisa, amphilise, noma amnike
loko lakucelako.
164 Intfo yekucala, lowesifazane uyagula, ngiyambona ahamba
endlini anekwetfuka impela, uneluvalo kakhulu. Kunjalo. Futsi
loko kubangelwa si—sifo sebesifazane, leso dokotela lakutjele
kutsi uwelwe sibeletfo. Kunjalo loko. Futsi ube nekuhlindvwa
ngenkinga yebesifazane. Lowo ngu USHO KANJE UMOYA, lelo
liciniso.
165 Manje, bengingamsita lowesifazane? Cha.
166 Uyakholwa na? Khona-ke sekuphelile.

167 Babe loseZulwini, busisa lomuntfu lotsandzekako,
kwangatsi angahamba manje futsi kwangatsi lawomandla
lamancane ekutsenga, njengoba ngikhulumile esikhashaneni
lesendlulile, ngemasenti langemashumi lamabili nesihlanu,
kwangatsi angahamba naloko enhlitiyweni yakhe manje,
“INkhosi Jesu yahumusha emuva kimi, ngetindzebe temuntfu,
sona kanye nje simo sami, ngiyaMkholwa, futsi kuyintfo
lecatululiwe.” Amen.
168 Nkulunkulu angakupha kona, dzadze.
169 Manje, dzadze, angikwati. Ngicabanga kutsi loku
kuhlangana kwetfu kwekucala? Kunjalo. Kunebantfu
etetsamelini labakhulekako, niyabona, nguloko lokukwentako,
babambe kunaka, kukhona lokwentekile kulehhola.
170 Manje, bengikhuluma nje nalodzadze ngentfo leyentekile.
171 Manje, uma iNkhosi Jesu itokwembula kimi kutsi
uteleni lapha…Njengemuntfu a—angeke ngikwentele
lutfo. Kube bekutimali lobewutifuna, ngi—ngicabanga
kutsi ngine ngi—nginemadola cishe langemashumi lamabili
nemasenti langemashumi lamatsatfu, bengingakuvumela
ube naloko; kodvwa ngi—ngi—ngi…kube bekuyinkhatsato
yasekhaya, bengingakhuleka kuphela; Uma kukugula,
ngingeke sengiphilise, kodvwa tonkhe letotintfo takho ngesihle
ngekukholwa kwakho kuKhristu.
172 Manje, uma lodzadze…Akwatisile kutsi uyakhatsateka
ngawe noma cha, uma Atongitjela kutsi kungani u…kutsi
uteleni lapha, utokukholwa na? Kwangatsi Angakupha kona.
Manje ngibuka ebusweni bewesifazane lengingakaze ngimbone
emphilweni yami. Kodvwa lowesifazane ube nengoti, wawa,
futsi wadzabuka imisipha yakhe wakhumuka emlenteni wakhe,
futsi kulukhuni kutsi ahambe, nalemisipha ayikhoni kubuyela
endzaweni yayo lefanele. Kunguloko impela, ISHO KANJE
INKHOSI. Liciniso lelo.
173 Manje, ungakholwa uma ngikukhulekela na? Uyakholwa
kutsi nomayini…? Angati kutsi ngitsiteni. Niyaliva
lelophimbo na? Loyo bekungesimi. Ngati kanjani kutsi yini
lebeyingakalungi na? Kodvwa lengi…lokwashiwo kutsi
kungiko. Lowo bekunguYe asebentisa nje liphimbo lami.
174 “Kuyini na?” bewungasho.
175 Yindlela lengisandza kutinikela ngayo nje kuMoya, futsi
Wenta lokukhuluma, kusipho nje lengivele ngitinikele mine,
futsi kukholwa kwakho kuyakwenta. Loko kunjalo impela,
kukholwa kwakho kuyakwenta.
176 Bukisisani lapha, kute nati inkhatimulo yaNkulunkulu:
Naku kuhleti wesifazane, lohleti emuva ngco lapho, wesibili
kusukela ekugcineni, khona emuva lapho, bekakhuleka
ngesikhatsi loko kwenteka, unenkhatsato yemankanka.

Kunjalo. Futsi uma atomkholwa Nkulunkulu, Nkulunkulu
utamphilisa. Uyakukholwa, dzadze? Ngayo yonkhe inhlitiyo
yakho? Kutsi iNkhosi itokuphilisa? Uma ukukholwa, ungaba
nako lolokucelako. Uyabona na?
177 Lodzadze uphutselwe ngiko, kwagucuka kwaba mnyama
etikwakhe, futsi Kwaphindze kwahamba futsi. Kulapho-ke
lawehluleka khona. Yini lementa angahlali acaphele? Ukugeje
kanjani loko? Naku Kuya kuwesifazane losidudla, lohleti
ekugcineni, kukhombisa kubusa kwaNkulunkulu, lowesifazane
emuva lapho, losidudla, lohleti ekugcineni uphetfwe yinkhatsato
yebesifazane, inkhatsato yebesifazane. Loko kunjalo. Uma loko
kunjalo phakamisa sandla sakho. Bewunayo, kepha awusenayo
manje, kukholwa kwakho kukusindzisile. Amen.
178 Utsintseni lodzadze? Akaze atsintsemine, utsintse umPhristi
loMkhulu.
179 Manje sewungahamba, dzadze, utawusindza.
180 Ngiyacabanga uyahamba…Ngayiphi indlela? Ngalendlela,
ngale…Akunandzaba, nomangayiphi indlela, caphela nje
sitebhisi sakho manje.
181 O, kubusa kwaNkulunkulu! “Nkulunkulu angamvusela
Abrahama bantfwana kulamatje lawa.” Uma Nkulunkulu enta
umnyakato, Utowenta.
182 Manje, nangu dzadze, losihambi ngalokuphelele kimi.
Angimati lodzadze, angikaze ngimbone emphilweni yami
ngekwati kwami, sime sitihambi. Mhlawumbe satalwa
emamayela lehlukene, iminyaka leyehlukene, futsi naku
sihlangana, iNkhosi ayibe liJaji.
183 Kodvwa uma iNkhosi itongitjela kutsi uteleni lapha,
utokwenta, njengalabobantfu nje, utokukholwa, dzadze?
184 Ngabe ukhona lapha lowati lodzadze? Phakamisa sandla
sakho. Kulungile, ufanele abe walapha ke, bayamati. Khona-
ke uyasati simo sakhe, mine angimati. Kodvwa uma iNkhosi
itokwembula, khona-ke akabe lijaji nawe ube lijaji.
185 Bangakhi lowatiko kutsi lowesifazane ute ngani lapha
etulu? Phakamisani tandla tenu ngephandle lapho. Ngabe
ukhona…? Yebo, kulungile, ya, kulungile. Mhlawumbe labanye
bodzadzewabo noma lomunye. Kwangatsi iNkhosi ingasipha
kona, dzadze.
186 Lodzadze usetulu lapha ngoba une…ufuna ngikhulekele
inkinga yakamoya lanayo. Kunjalo. Futsi lenye intfo, unesifo
sekucacamba kwematsambo. Lowo ngu ISHO KANJE
INKHOSI. Phakamisa sandla sakho.
187 Bangakhi lowatiko kutsi loko kuliciniso? Kulungile. Nako
ke. Manje, niyabona, ngesikhatsi ngichubeka nekukhuluma
nalodzadze, kunengi lokutoshiwo. Niyabona na? Kodvwa
sizatfu, niyabona, nginelilayini impela lapha, ngifuna

kucedza labanengi ngangoba ngingakhona, kungalesosizatfu
ngingakhulumi kakhulu kakhulu. Futsi nje ngikhandlekile,
loku kufanele kube liholide lami, kodvwa ngenca yeMnaketfu
Hutchins neMnaketfu Boze labangibitile, ngisuke ekhaya kutsi
ngite lapha kulesikhatsi lesi lesincane senhlanganyelo.
188 Ubonakala angumuntfu lotsandzekako, lotsi akabe
nebukhulu bamake wami. Manje, ake—ake ngikhulume naye
phindze.
189 Yebo, unesimila, nawe, lofuna ngisikhulekele eluhlangotsini
lwakho. Futsi nayi lenye intfo: Ngibona sakhiwo lesikhulu
selibandla, futsi ngandlelatsite ngibona uMnaketfu Hutchins,
futsi umile nalomunye uyakhuleka, bekungimi. Ngakukhulekela
ebandleni leMnaketfu Hutchins ngesikhatsi ngigcina kuba
lapha, kwakulihlwili lengati lilele enhlitiyweni neNkhosi
yakuphilisa, ISHO KANJE INKHOSI. Hamba, dzadze,
sekuphelile manje.
190 Ake sitsi, “Alibusiswe liGama leNkhosi.” Sewuyakholwa
manje? Niyaweva lawo masenti langemashumi lamabili
nesihlanu phansi ekhatsi lapha? Niyabona kutsi Bukhona
baKhe, kulunga kwaKhe?
191 Angikwati, ngiyakwati yini, dzadze lomncane? Cha. Angati
lutfo ngalowesifazane, angikaze ngimbone emphilweni yami
yonkhe, angimati.
192 Yebo-ke, kwentani loku? Ngani, Jesu, kwenteka kuYe kanye,
nemandla aphuma kuYe, futsi mine ngisoni nje lesisindziswe
ngemusa. Pho kungani ngingaba nemandla ekuma lapha,
ngetulu kwaloko Lakwentile? Lokunengi kuyenteka khona
manje kulomhlangano munye khona lapha kunaloko, cishe
impela, lokubhalwe eBhayibhelini kwaloko Jesu lakwenta
ngesikhatsi Alapha emhlabeni.
193 Kungani? Kungani Angivumela kutsi ngime Abe Yena
ngekwaKhe aba butsakatsaka? Watsi, “Leminengi kunalona
niyoyenta. Letintfo leti leNgitentako nani nitawutenta; ngisho
naletinengi,” letinengi tato, “lemikhulu kunayo yonkhe
niyoyenta; ngoba Ngiya kuBabe waMi, futsi Ungemandla
aMi.” Kugcwalisa Livi laKhe. Niyabona, yonkhe intfo iwela
ngco eVini uma KunguNkulunkulu akwenta.
194 Manje, uma lodzadze lomncane…Uma Nkulunkulu
atongichazela futsi angitjele kutsi ukhuleka mayelana
nani, lokukutsi ungumKhristu, futsi uma Atongitjela kutsi
ukhuleka mayelana nani, utawukholwa yini? Akusiko kwakho,
kwalomunye umuntfu, lowo ngumnakenu, sigulane sengcondvo.
Loko kunjalo. Leloduku lonalo esandleni sakho, hamba ulibeke
etikwakhe, uMbonge futsi ukholwe ngayo yonkhe inhlitiyo
yakho. Nkulunkulu ukunika kwakho…?…INkhosi iphilisa
i…?…



30 LIVI LELIKHULUNYIWE

195 Uyakholwa yini? Unekukholwa kuNkulunkulu na? Manje,
“Uma ungakholwa!” Manje, leyomibono, kusobala ingenta
ngibe butsakatsaka, umjuluko etandleni tami, nami ngichucha,
ungasho. Niyabona na? Butsakatsaka. Niyabona na? Hhayi nje
lomhlangano lomncane, busuku nebusuku, umnyaka nemnyaka.
196 Kodvwa, dzadze, ngekwati kwami sitihambi lomunye
kulomunye. A—angikwati, Nkulunkulu uyakwati. Manje,
uma sitihambi lomunye kulomunye, kute tetsameli titobona,
phakamisa sandla sakho, kute batokwati kutsi sitihambi
lomunye kulomunye. Manje, si—singemaKhristu lapha, futsi
nali liBhayibheli laNkulunkulu, netandla tetfu tiphakeme,
uyabona, sitihambi lomunye kulomunye. Manje, loku kufanele
kukucatulule, nine leniselayinini bukani ngalapha; nine ndzawo
tonkhe, bukisisani futsi nikholwe.
197 Manje, uma Khristu etsembisa letintfo leti, Khristu ufanele
atente letintfo leti. Uma Anguye itolo, namuhla, naphakadze,
khona-ke Uyafana nasemandleni. Ngabe kunjalo na? Uyafana
emnyakatweni. Ngabe kunjalo na? Uyafana enjongweni,
Uyafana nangenhloso, Uyafana ngesihawu, Uyafana ngesimo
sekutiphatsa, Uyafana.
198 Uyakukholwa loko dzadze, lohleti lapho, dzadze lomncane
lapha esitulweni lesingembili? Kulungile, unelikhadi esandleni
sakho, kodvwa awukho elayinini. Uyangikholwa kutsi
ngingumprofethi waNkulunkulu, noma, inceku? Uyakukholwa.
Uma Nkulunkulu atongitjela kutsi yini inkhatsato yakho,
utokwemukela futsi ukholwe ngekuphiliswa kwakho?
Bewubukeka ujabule kakhulu ngako. Manje usandza kuMcela
nje enhlitiyweni yakho kutsi angivumele ngibone.
199 Yebo, memu, ufuna ngikhulekele simo lesisemehlweni akho
nasenhloko yakho. Uma loko kunjalo, phakamisa sandla sakho.
Kulungile, sewukutfolile manje, chubeka nje uhambe ngendlela
yakho, futsi ulahle lelikhadi lakho, ungahamba futsi wemukele
loko lokucelile.
200 Ngiphonsela kukholwa kwenu insayeya ngephandle lapho
kutsi nikukholwe loko! Nonkhe niyakholwa na? Nobabili nine
tinsizwa…
201 Wesifazane, ngesikhatsi lesifanako nje, uhlaselekile
lapho, lodzadze lolikhalatsi, unalokutsite emehlweni akhe—
akhe, naye, ufuna kukhulekelwa, kantsi futsi unalokutsite
lokungalungi esifubeni sakhe. Kunjalo. Uyangikholwa
kutsi ngingumphrofethi waNkulunkulu-…, noma, inceku?
Uyakukholwa yini loko? Uyakholwa kutsi sewunako kuphiliswa
kwakho manje? Cora, uyakukholwa mbamba loko? Nkst. Cora
Smith, lelo ligama lakho. Um-hum. Kulungile, hamba-ke,
kukholwa kwakho kukusindzisile. Amen.
202 Manje uyakholwa ngenhlitiyo yakho yonkhe?

203 Loko kumjabulisile lodzadze lomncane lohleti lapha. Ngabe
bewutoba selayinini lalabakhulekelwako? Ngabe nguleso
lesigulane? Uhlaseleke kamatima kabi. Unesifo sekucacamba
kwematsambo, unenkhatsato yenhloko, unemaphayili,
unesimila esiswini sakho. Loko kunjalo. Jika nje, usuke
langembili, uye ekhaya, usindze, Khristu uyakusindzisa.
204 “Uma ungakholwa, konkhe kungenteka uma ungakholwa.”
Uyakholwa na, uMtsatsa njengeMphilisi wakho, uMsindzisi
wakho?
205 Manje, kulomuntfu lome lapha…Manje asihloniphe sibili
nje. Bengingakacondzi kuva…Ngifanele ngilandzele uMoya.
Niyabona, Kuyi…niyasibona sitfombe saYo. Bangakhi labake
babona sitfombe saleNgelosi, loko kuKhanya? Ngi…AninaKo
lapha? Labanye babo banako. Gene, unato lapha? Angati noma
ninato yini titfombe noma cha. Ngabe sikhona lapha?
206 Loku kwakungeminyatseliso yemino yeFBI nemibhalo, naku
ke, iNsika yeMlilo lefanako leyahola bantfwana baka-Israyeli.
SiseWashington, DC njengesiDalwa lesingetulu kwemvelo
lesikuphela lesake satfwetjulwa. EJalimane, basitfola katsatfu
eJalimane ngekhamera yabo emnyakeni lophelile, yehla,
yaniketa kubona lokufihlakele futsi ibuyela emuva. NaGeorge
J. Lacy, inhloko yeminyatseliso yemino yeFBI nemibhalo,
wasihlola lesi, nako kubhala kwakhe kuso. Niyabona na? Yi…
LeyoNgelosi lefanako ayisiwo emafidi lamabili kusuka lapho
ngime khona njengamanje. Kuyini Loko? YiNsika yeMlilo
leyahola bantfwana baka-Israyeli.
207 Bangakhi lowatiko kutsi Jesu waya eNsikeni yeMlilo
ngesikhatsi Ashiya umhlaba? Bangakhi lokwatiko loko?
Ngesikhatsi Alapha emhlabeni, Watsi, “Ngivela kuNkulunkulu,
Ngiya kuNkulunkulu.” Ngesikhatsi Yena a…Bangakhi
lowatiko kutsi KwakunguJesu, iLogosi, i—iNgelosi
yesivumelwano, loKhristu lowahola bantfwana baka-Israyeli
badzabula ehlane? BekayiNsika yeMlilo, BekaliDvwala. U…
Niyabona na? Wase-ke Ubuyela kuNkulunkulu.
208 Futsi ngesikhatsi Pawula ahlangana naYe asendleleni
abheke eDamaseko, Bekasolo anguleyoNsika yeMlilo, leyaze
yavala ngisho emehlo aPawula, futsi Watsi, “Sawula, Sawula,
uNgihluphelani?”

Watsi, “Ungubani Wena, Nkhosi?”
Watsi, “NginguJesu Lomhluphile.”

209 Kwakungubani Lowangena ejele futsi wakhipha Phetro
loko kuKhanya ngalobo busuku na? INgelosi yeNkhosi yavele
yavula iminyango yase iyaphuma ejele. Nangu Yena entasi lapha
eminyakeni lengemakhulu lalishumi nemfica kamuva, longuye
itolo, namuhla, naphakadze. Imisebenti yaKhe ifakazela
lokufanako itolo, namuhla, naphakadze, sitfombe saKhe,
kuKhanya kwaKhe.

210 Yebo-ke, wena utsi, “AngiYiboni ngani, Mnaketfu
Branham?”

Bantfu lobekanaPawula abaYibonanga. Kunjalo nje…Uma
nje utovumela Nkulunkulu agcobe emehlo akho, atawuvuleka.
211 Manje asesikhulume nalodzadze.
212 Dzadze, uma iNkhosi Jesu itokwembula kutsi yini
inkhatsato yakho, utakukholwa? Uyakholwa. Manje, angikwati,
futsi angikaze ngikubone, kodvwa Nkulunkulu uyakwati.
Uphetfwe simo sekopha, silondza esiswini lesophako. Liciniso
lelo. Ngibona ingati, lapho loko kuKhanya kuhamba etikwakho,
ngibona ingati itfonsa, silondza esiswini lesophako. Uyakholwa
kutsi Jesu utakusindzisa?
213 Manje, niyakholwa ngephandle lapho? Manje, uma
bengingatsi…Uma iNkhosi itongitjela lenye intfo
ngalowesifazane, njengoba nje Yentile emizuzwini lembalwa
leyendlulile, bangakhi kini labatocabanga ke futsi bakholwe,
ngisho nani elayinini lapha, nitawukholwa kutsi kukholwa
kusime enhlitiyweni yenu, naso sonkhe sicuku senu
singaphiliswa khona kulomzuzu na? Niyakukholwa loko,
kutsi iNkhosi itokwenta?
214 INkhosi iyati kutsi angimati lowesifazane, naye uyati
kutsi angimati. Kepha bukani, singachubeka naloku lapha,
kuyachubeka kuya e-aweni lelishumi nakunye, futsi singasolo
sichubeka nje, niyabona, kodvwa loku akunenelise. O,
kukutsi…Ngiyakhuleka kuNkulunkulu kutsi nitocondza
kutsi lona nguKhristu anconcotsa enhlitiyweni yenu kutsi
angene, kutsi bewungakhuluma naYe futsi uMtjele kutsi u…
215 Bukani labantfu ngephandle lapho etetsamelini kusihlwa,
labangenawo emakhadi ekukhulekelwa, bebangeke babesetulu
lapha, kutsi bakhuluma njani, nekutsi iNkhosi ingene ngco futsi
iyokudla nabo kudla kwakusihlwa, Uyahamba uyokhuluma,
“Unako loku, lokwa, noma lolokunye,” nomangabe kuyini,
niyabona.
216 Manje, angati kutsi Utsite inkhatsato yakhe beyiyini,
angikukhumbuli khona manje. Uyopha, kunjalo, silondza
esiswini lesophako. Manje, asesikhulume nje imizuzwana
lembalwa futsi sibone. U—unekutivela kutsi kukhona
lokwentekako, umuzwa lokutungeletile, lomnandzi sibili,
lotfobekile, umuzwa lomnene. Akunjalo yini loko? Konkhe…
Emkhatsini wakho nami nguloko kuKhanya kuhambahamba.
Unayo lenye intfo enhlitiyweni yakho kutsi ikhulekelwe,
futsi lowo ngumyeni wakho, yindvodza. Futsi uphetfwe
yintfo lengalungi emilenteni, washayiswa yimoto, emilenteni,
futsi lapha, ungumhhuli. Kunjalo impela. Hhe! Kulungile,
sekuphelile, hamba manje, neNkhosi ibe nesihawu.
217 Niyakholwa na? Manje bangakhi kini, labatsi enhlitiyweni
yenu, “Khona manje, Nkhosi leBusisiwe, senginemandla

ekutsenga kuphiliswa kwami”? Phakamisani tandla tenu.
“Nginemandla ekutsenga kuphiliswa kwami.” Niyakukholwa
na? Lapha, nine lenitokhulekelwa, Uyasati simo sakho,
unawo yini emandla ekutsenga kuphiliswa kwakho? Khona-
ke asiphakamisele tandla tetfu kuYe, labo labakhonako,
kanjena. Manje hloniphani ngekutitfoba sibili, manje phindzani
lomkhuleko emvakwami:
218 Nkulunkulu Somandla, Mdali wemaZulu nemhlaba, Mcalisi
wekuPhila lokuPhakadze, Mniketi waso sonkhe sipho lesihle,
manje ngiyaKubonga ngekuvula kucondza kwami, Manje
ngiyakholwa kutsi enhlitiyweni yami ngigculiseke sibili kutsi
Jesu Khristu, iNdvodzana yaKho, nguye itolo, namuhla,
naphakadze. Manje ngiyaMemukela njengeMphilisi wami,
ngivula inhlitiyo yami, ngivula umnyango wekukholwa,
nginikela konkhe kukholwa kwami kuWe, bani yiNkhosi
yekukholwa kwami, ngiyaKwemukela manje.
219 Manje tinhloko tenu tikhotseme, manje lowo
bekungumkhuleko wenu. Manje hlalani nivalelwe
naNkulunkulu, thulani impela.
220 O, Mnaketfu Hutchins, etikwaletetsameli leti, loko
kuKhanya lokuluhlata satjani! O, indlela yekuvuma lokunje pho
etikwetetsameli! Impela, ningacondza kutsi, angisilo luhlanya.
Ngingumnakenu. INkhosi Jesu ilapha ngemandla lamakhulu
neBukhona baYo bulapha kutsi bukusindzise mbamba.
Manje hlalani nivalelwe ekhatsi futsi nikholwe, kholwa kutsi
leyoMbewu iyahamba yehlela ngco emphefumulweni wakho
manje, phansi ngco enhlitiyweni yakho. Futsi nisakholwa
kutsi letintfo leti tivalelwe naYe, ngitanikhulekela. Futsi
yinye kuphela intfo lengakuvimbela kutsi ungakwemukeli
kuphiliswa kwakho, lelo ngulelotfunti lelincane lebumnyama,
lekucagela lokuncane nje, kungakholwa lokuncanyana
ngakuwe. Ngitawukhuleka kutsi Nkulunkulu utokususa loko,
futsi kuchuma kunye lokukhatimulako kwekukholwa nawo
wonkhe umuntfu aphiliswe.
221 Nkhosi Jesu, Wena Lova kuvuma, futsi ubevile labantfu
laba, kutsi batsini, Wota, Utibonakalisile Wena lucobo, futsi
naba bahleti lapha netandla tabo emoyeni, tinhloko tabo
tigucukele elutfulini lapho Ubatsetse khona, futsi bebagula
emitimbeni yabo, Sathane ubaphumphutsekisile, kodvwa
kusihlwa sewehluliwe.
222 O, Sathane, ungumkhohlisi nje, futsi uyadalulwa, wehlulwa
eKhalvari yiNkhosi yetfu Jesu, futsi sime njengemaKhristu,
ngekuncoba kusihlwa ekuhluphekeni kwaKhe lokwenele
konkhe, Kufa kwaKhe lokusibambiso, kuvuka kwaKhe
lokukhatimulako, futsi siyakuyala ngaNkulunkulu lophilako,
ngaJesuKhristu, kutsi ushiye labantfu ngamunyewabo, uphume
kubo! EGameni laJesu Khristu: Hamba! Futsi kwangatsi

ngamunye walabantfu laba angaphiliswa kwentela inkhatimulo
yaNkulunkulu. 

